
CONGREGATIO GENERALIS LIV 
23 octobris 1963 

Exc.mus P. D. PERICLES FELICI , arch. tit. Samosatensis, secreta­
rius generalis Ss. Concilii: 

Moderabitur hanc 54 congregationem generalem em.mus ac rev.mus 
D. card. Iacobus Lercaro, arch. Bononiensis. 

Communico imprimís Patribus venerabilibus mortem piissimam 
exc.morum DD. Ranulfi da Silva Farias, arch. Maceiensis in Brasilia, et 
Ioseph Meysing, arch. tit. Dercensis, olim arch. Bloemfonteinensis in 
África Meridionali. Oremus pro ipsis! 

Em.mus P. D. EUGENIUS card. TISSERANT, alternatim cum Patribus, 
De pro junáis recitat, cum versiculis et oratione. 

Secretarius generalis: 
Attendatis, Patres venerabiles! Die prima proximi novembris, in festo 

omnium Sanctorum, et die 2, in commemoratione omnium fidelium de-
functorum, vacabit, ut patet, congregado generalis. 

Die 3 novembris erit ritus beatificationis venerabilis Iosephi Mu-
rialdo, die autem 27 sequenti habebitur beatificado venerabilis Dominici 
a Matre Dei, Congregationis Passionis. Iam alia beatificado facta est du­
rante hac periodo, igitur omnes normae serventur ut in prima beatifi-
catione. 

Die autem 4 novembris, cum praesentia augustissima Summi Pon ti­
fiéis, erit commemoratio instaurationis seminariorum factae a Patribus 
Concilii Tridentini. Dabitur libellus celebrationis ritus, cum ómnibus 
caeremoniis, sequentibus diebus. Die autem 5 novembris erit denuo con­
gregado generalis. 

Hodie, durante disceptatione de cap. I I I schematis de Ecclesia, pro-
sequentur suff raga dones de emendationibus circa cap. IV schematis 
de sacra Liturgia, nempe de officio divino. Et crastina habebitur suffra­
gatio totius integri capitis; post hanc, fiet relatio super cap. V, et inchoa-
bitur suffragatio de cap. V. 

Nunc lego nomina eorum qui verbo uti petierunt circa cap. I I I 
schematis de Ecclesia: em.mus ac rev.mus D. card. Ioseph Lefebvre, 
arch. Bituricensis in Gallia; beat.mus Paulus II Cheikho, patriarcha 

Babylonensis Chaldaeorum; exc.mi DD. Emmanuel Larraín, ep. Talcen-
sis in Chilia, Ioannes Healy, ep. Gibraltariensis in Gibraltaria, Ioannes 
Przyklenk, ep. Ianuariensis in Brasilia, Blasius D'Agostino, ep. Vallensis 
in Lucania in Italia, Raphaél Moralejo, ep. aux. Valentinus in Hispania, 
Villelmus Van Zuylen, ep. Leodiensis in Belgio, Laurentius Shehan, 
arch. Baltimorensis in Statibus Foederatis Americae Septemtrionalis, 
Ioseph da Silva, ep. tit. Thiavensis in Lusitania, Ioseph Arneric, ep. 
Sibenicensis in Iugoslavia, Emmanuel Conde, ep. Cordubensis in Hi­
spania, Hermenegildus Florit, arch. Florentinus in Italia, Ernestus Pri-
meau, ep. Manchesteriensis in Statibus Foederatis Americae Septemtrio­
nalis, Alexander Scandar, ep. Lycopolitanus in Aegypto, Pater Anice-
tus Fernandez, magister generalis O. P., Petrus Cantero, ep. Huelvensis 
in Hispania, Thomas Muldoon, ep. aux. Sydneyensis in Australia, Ro-
bertus Tracy, ep. Rubribaculensis in Statibus Foederatis Americae Sep­
temtrionalis, Alfredus Ancel, ep. aux. Lugdunensis in Gallia, Georgius 
Hakim, arch. Nazarethanus Melchitarum, Conradus De Vito, ep. Luckno-
vensis in India, Aloisius Borromeo, ep. Pisaurensis in Italia, Telesphorus 
Cioli, ep. Arretinus in Italia, Stephanus László, ep. Sideropolitanus in 
Austria, Ángelus Jelmini, adm. ap. Luganensis in Helvetia, Michaél 
Gonzi, arch. Melitensis in Malta, Salvator Baldassarri, arch. Ravenna-
tensis in Italia, Armandus Fares, arch. Catacensis in Italia. 

Moderator: Exc.mus secretarius generalis velit legere emendationem 
nonam in cap. IV schematis de sacra Liturgia. 

Secretarius generalis: Videatis pag. 6 fasciculi. Ad art. 72: pag. 186, 
linn. 32-36, et pag. 187, linn. 1-2 (et conferatis, ad facilitatem, huius 
fasciculi pag. 34, n. 72) ... [cf. pag. 115]. 

1 

E M . M U S P. D. IOSEPH CARD. LEFEBVRE 
Archiepiscopus Bituricensis 

Venerabiles Patres, 

Libentissime in hac aula nuper audivimus exc.mum D. De Smedt 
exoptare, ut vita salutífera et apostólica laicorum appareat per decur-
sum schematis in luce sacerdotii eorum, utpote baptizatorum. 

Cum multis alus Patribus tali voto plene assentior. Sic enim consi-
derata, melius effulget eminens dignitas cuiuslibet christifidelis et mis­
sio ab eo in Ecclesia explenda. 

Attamen, si optandum est ut sic magnificetur sacerdotium fide­
lium, Christo Domino per baptismum et confirmationem coniunctorum, 
non minus opportunum videtur, ut clare determinetur distinctio essen-
tialis inter illud sacerdotium et sacerdotium ministeriale, necnon ut in-
dicetur quantum ab hoc ultimo accipit, ut proprium exercitium in vita 
practice habere possit. Hac in re etenim valde interest, sicut iam nota-
verunt nonnulli Patres post em.mum card. Caggiano, ut prorsus vitetur 
quaelibet ambiguitas vel confusio. Ex altera parte maximi est momenti, 
ut perspicue ostendantur nexus strictissimi, qui sacerdotium fidelium cum 
sacerdotio hierarchico intime coniungunt. Hoc modo magis innotescet 
vocatio sacerdotalis in sua mira fecunditate, et procul dubio valor eius 
non minuetur prae oculis eorum, quos Christus forsan vocabit ad donum 
totale suiipsius. Praeterea sacerdotes et laici ad maiorem reciprocam 
aestimationem disponentur, necnon ad actionem ducendam inter se ma­
gis aptam et cohaerentem. 

Exstat etenim differentia essentialis inter universale sacerdotium lai­
corum et sacerdotium presbyteri, qui propriam vitam et personam Chri­
sto redemptori, sanctificatori et salvatori devovit, charactere sacerdo­
tali in aeternum signatus est, et exinde potestatem supernaturalem ob-
tinet, ex qua fit in Ecclesia sicut fons vitae, et operari potest modo effi-
cacissimo ad aedificationem Corporis Christi. 

Huic sacerdotio ministeriali et hierarchico adnectitur, et quidem 
quoad ipsam existentiam et integram activitatem, sacerdotium fidelium. 

Enimvero, sacerdotio hierarchico competit, per sacramenta bapti­
smatis et confirmationis, fideles Corpori Christi cooptare, et sic eos par­
ticipes efficere sui sacerdotii universalis. Ei competit, christifidelem per-
sacramentum paenitentiae 1 a servitute peccati liberare, et sic ei potesta­
tem conferí, hostiam immaculatam offerendi, quacum et seipsum immo-
lare debet ex amore, in seipso vitia et concupiscentias crucifigens. Ei 
competit, Christum in Eucharistia fidelibus porrigere ita ut possint, in 
ipsum transmutad, quotidie sibimetipsi mori, et in ipso et per ipsum 
solummodo vivere. Ei competit, super altare sacrificium Christi et Christi 
totalis offerre, per participationem omnium suorum fratrum, quos in 
corde gerit et Summo Patri offert etiam si et ipsi de tali oblatione non 
cogitant. Ei competit, per sacramentum infirmorum, christifidelem ad­
iuvare ad crucem Redemptoris tollendam et ad ultimum sacrificium of-
ferendum quo in perpetuum cum Christo regnante coniungetur. 

Hoc modo sacerdotium hierarchicum sustinet et vivificat sacerdo­
tium fidelium, quod ad cultum divinum ordinatur. 

Eodem modo sacerdotium hierarchicum, per exercitium muneris 
sui prophetici, laicis auxilium affert, ut veritatem evangelicam perspi-

ciant, ex ea vivant et de ipsa testimonium praebeant. Ei competit genui-
nitatem doctrinae accuratius servare, et fidelibus securitatem procurat 
in veritatibus fidei vel colendis vel manifestandis. 

Ei denique competit, laicis securius exercitium eorum regalis sa­
cerdotii in consecratione mundi ministrare. Dum eos illa principia 
docet, qui eorum activitatem dirigere debent, vel illa, si necesse est, 
eis in mentem revocat, rectam viam eis praestat, et eos devitat ab omni 
errore qui bono animarum obstaret necnon praestantissimae dignitati 
personae humanae. 

Sic concluderem: si clare distinguere oportet sacerdotium hierarchi­
cum et ministeriale a sacerdotio universali laicorum, impossibile est 
illa ab invicem seiungere. Secundum hoc sacerdotium recte concipi non 
potest sine relatione ad primum. 

Proinde exopto ut haec relatio profundissima exprimatur et in cla-
ram lucem ponatur; et dum feliciter sacerdos laicorum extollitur, non 
silentio praetermittatur insignis magnitudo sacerdotii ministerialis, gra­
tia gratis data, de qua certe non superbiam, sed confusionem sentiré de-
bemus, nostram indignitatem humiliter agnoscentes. Ex hoc autem fiet, 
ut simul et vocationes ad sacerdotium foveantur, et collaboratio sacerdo­
tum cum laicis in fiducia peragatur ad missionem apostolicam corde uno 
et anima una rite adimplendam. Dixi. 

In textu scripto tradito: 1 deest. 

2 

BEAT.MUS P. D. PAULUS II CHEIKHO 
Patriarcha Babylonensis Chaldaeorum 

Em.mi et exc.mi Patres, 

Exponere desidero, nomine proprio, breves observationes circa 
cap. I I I de Ecclesia. 

Titulus huius capitis est: de populo Dei et speciatim de laicis. For-
sitan melius esset dicere simpliciter: de populo christiano. 

Deinde neminem fugit doctrinam declarandam in hoc sacrosancto 
Concilio Vaticano II claram et certam esse deberé. Propterea quaestio-
nes quae nondum maturae sunt, aut praetermitti aut clarius declarari 
oportet, ne in futuro contrariae interpretationes oriantur et praesertim 
apud fideles. ínter quaestiones huius generis reputo esse illam de sacer­
dotio universali. Haec quaestio, maximi momenti, indiget clara expía-

natione ne aperiatur porta ingerentiae laicorum in rebus ad solam hie­
rarchiam unice spectantibus. Praeterea nescitur quomodo haec doctrina, 
quae non est adeo explanata apud orientales, catholicos et non catholicos, 
ab eis recipietur. 

Non habetur enim apud orientales haec distinctio inter sacerdotium 
ministeriale, regale, hierarchicum 1 etc. Sacerdotium, secundum concep-
tum orientalium, ut mihi constat, est sacramentum Ordinis, in quo par­
tem non habent nisi illi qui Ordinem sacrum receperunt per sacram or-
dinationem. Christifideles utique debent doctrinam evangelicam aliis 
ostendere et illustrare, non tamen sicut sacerdotium habentes sed sicut 
testes fidei et discipuli Domini nostri lesu Christi. Quapropter n. 26 in 
pag. 10 indiget revisione. 

Hanc occasionem nactus aliquid de fratribus nostris Observatori-
bus dicere cupio. Quotidie, id est, quinquies in hebdómada, fratres no­
stri Observatores, cum magna diligentia nos audiunt, nobiscum sacro-
sancto Sacrificio Missae devote inter sunt. Nos etiam valde optamus 
eos semel in hebdómada audire, sive in hac aula, sive in alia. Paratum 
est cor nostrum ad audiendum illos, ut possimus nos melius ad invi-
cem cognoscere et amare. Haec omnia prudenti iudicio em.morum mode-
ratorum et praesidum submitto. Dixi. 

In textu scripto tradito: 1 deest. 

3 

EXC.MUS P. D. EMMANUEL LARRAÍN ERRÁZURIZ 
Episcopus Talcensis 

Venerabiles Patres, carissimi Auditores et humanissimi Obser­
vatores, 

Efformatio capitis de populo Dei maximi pretii esse censeo ad perfi-
ciendam visionem Ecclesiae, uti in hac aula iam dictum est. 

In cap. I, enim, descriptio Ecclesiae erat necessario « essentialis »; 
pulcherrima quidem, sed, quodammodo, ut ita dicam, abstracta ac veluti 
intemporalis; dum vero Ecclesia peregrinans in terris est mysterium 
incarnatum in hominibus historiae. 

Meo humili iudicio, necessarium evadit ut schema istud, a nostra 
Synodo pastorali et oecumenica redactum, indicet etiam elementa quae-
dam magis ad existentiam ipsam adiacentia. 

In capite de populo Dei hoc proprie fieri potest ac melius quam in 
capite de Ecclesiae mysterio. 

Ad hoc magis theologice faciendum opinor necessarium esse intro-
duci in hoc caput descriptio triplicis muneris populi Dei, scil. muneris 
prophetici, sacerdotalis et regalis, in quo inveniri fas est veluti tota 
concretizatio missionis Ecclesiae in historia. 

Caput de hierarchia bene applicat istud triplex munus praepo-
sitis; et cap. IV de laicis deberet hoc quoque applicare ipsis laicis. 
Sic haberentur eaedem categoriae theologicae in toto schemate et melius 
evaderet unitas schematis...2 

Nomine meo et plus quam sexaginta episcoporum Americae Lati-
nae secretariatui scripto tradam exemplum totius conspectus. 

Nunc autem mihi licitum sit aliqua de muñere prophetico populi 
Dei addere. 

Munus propheticum populi Dei implicat grave officium pro ómni­
bus praedicationis et testimonii. 

Populus Dei est « testis », seu « martyr » mysterii Christi inter ho­
mines, suo verbo, suo opere et tota sua vita. Quod evangelista dixit de 
Ioanne Baptista bene applicatur toti populo Dei « non erat ille lux, 
sed ut testimonium perhiberet de lumine »...3 

In consecratione baptismali, ex qua coalescit populus Dei, fidelis 
omnis signatur ad testimonium; regeneratio in Christo cum de morte 
ipsius participes nos facit, est revera vocatio ontologica ad testimonium 
et veluti supernaturalis Ínsita tendentia ad martyrium. 

Populus Dei ad hoc est in mundo, ut testimonium perhibeat ven­
tad...4 et scire debet martyrium esse in termino testimonii...5 tanquam 
imitationem ineluctabilis viae crucis ...6 per quam Dominus vicit mun­
dum...7 

Caput, ergo, de populo Dei debet clare loqui de isto officio prophe­
tico praedicandi et perhibendi testimonium. 

1. Ad hoc munus propheticum exercendum populus Dei impelli-
tur ab ipso verbo Dei in deposito revelationis contento et ei tradito. 
Possessio verbi Dei non est receptio passiva, sicuti si in capsa quadam 
custodiretur ne periret. Verba revelationis spiritus et vita sunt, non ad 
perficiendum aliquod « systema » doctrinae: revelatio nequit reduci ad 
theologiam; sed est nuntium bonum, « evangelion » renovationis, quod 
fermentare debet totam massam hominum. 

Populus Dei, portans in se vim istius verbi, debet de ipso testimo­
nium perhibere sive in praedicatione sive in evangélica vivendi forma. 
Schema sufficienter agit de magisterio episcoporum et Romani Ponti-
ficis, sed parum quidem de praedicatione. Missio autem Ecclesiae im-
pletur imprimís praedicatione Evangelii. Nam quomodo credent homi­
nes si non audiunt? Et quomodo audient sine praedicante? 

Praedicatio Evangelii importar semper aliquem contactum perso-
nae cum persona, quia vocatio personalis Iesu Christi nonnisi verbo 
personali ministrorum eius transmittitur. Media technica moderna mul-
tiplicationis et diffusionis verborum et imaginum, etsi utilia, immo ne-
cessaria in hodiernis adiunctis, non valent substituere verbum perso­
naje quo unusquisque apostolus adloquitur ad cor hominum. Una cum 
praedicatione ista missio Ecclesiae requirit etiam testimonium evange-
licae vivendi formae. Sicut scripsit S. Cyprianus: nos christiani « non 
loquimur magna, sed vivimus ». Evangélica vivendi forma clare et con-
stanter percipi debet in paupertate non ficta, in amoris castitate, in 
libera oboedientia, in oratione et ieiunio, in persecutionibus, in ca­
ritate. 

2. At historice, in concreta scil. existentia Ecclesiae peregrinantis, 
populus Dei non bene semper munus istud implet, sicuti novimus iam 
in historia veteris Israelis. Novum caput de populo Dei opportunitatem 
praebet clare indicandi distinctionem, quam interponere debemus inter 
essentiam immaculatam Ecclesiae sine ulla ruga, et peccata ac defectus 
membrorum in saeculorum decursu. Sic impossibile erit in schemate 
visio illa angelicalis; sed, e contra, descriptio ipsorum membrorum po­
puli Dei poeni ten tiam agentium, misericordiam divinam implorantium 
ac debita ad invicem demittentium, verius hominibus praebebit etiam 
aspectus humanos mysterii Ecclesiae. De cetero, nonne est paenitentia 
una ex specificis virtutibus ad quam consecrantur christiani per speciale 
sacramentum? 

3. Officium perhibendi testimonium de mysterio Christi necessi-
tatem inducit perpetuae reformationis in populo Dei, sicuti datum est 
perspicere in ista sacrosancta Synodo. Ne lux Christi obscuretur, Ec­
clesia amare debet renovationem et aptationem sicuti conditionem in-
haerentem populo peregrinanti. Quinimmo, ad ipsam reformationem 
faciendam Spiritus exsurgere facit speciales testes, qui sancti et marty­
res sunt, peculiaribus ornati charismatibus, quibus numquam caruit 
nec caret Ecclesia. Prae mentem habeatis, Patres, e. g., S. Franciscum 
Assisiensem, vel S. Carolum, vel sanctos fundatores. 

4 . Denique missio histórica Ecclesiae ad conversionem semper in-
vitat: « Convertimini et baptizetur unusquisque vestrum in nomine 
Iesu Christi in remissionem peccatorum vestrorum, et accipietis donum 
Spiritus Sancti » ...8. « Conversio » semper est actus personalis quo ho­
mines derelinquunt opera sua mala et credunt Iesum Christum surre-
xisse. 

Nunc autem, nec imitatio servilis, nec decreta potestatis publicae, 
nec seductio quaedam bonorum materialium, nec propositio sentimenta-

15 

lis ac naturalistica alicuius religiositatis aut ardor devotionalis super-
stitione imbutus, valent eíücere conversionem veram. Ad conversionem 
semper requiritur testimonium vivum credentium: « eritis mihi testes ». 

Pretium schematis erit, ergo, de muñere prophetico populi Dei me­
lius dicere. Gratias. Dixi. 

IÍJ textu scripto tradito: 1 Sequens. 2 De hac visione secundum triplex 
munus iam bene dictum est in hac aula ab em.mo card. Radulfo Silva. 3 (Jo. 1). 
4 (lo. 18, 37). 5 (Apoc. 11, 7). 6 (Apoc. 11, 8). 7 (lo. 16, 33). 
8 (Act. 2, 38). 

Moderator: Exc.mus secretarais generalis legat emendationem de-
cimam. 

Secretarius generalis: Novus articulus. Emendatio X: pag. 187, post 
lin. 23 (quae respondet pag. 35, n. 97, huius fasciculi) ... [c/. pag. 116]. 

4 

EXC.MUS P. D. IOANNES FARMER HEALY 
Episcopus Gibraltariensis 

Supposita venia vestra, em.mi et exc.mi Patres, non possum non 
dicere quam mirum mihi fuisse silentium schematis nostri circa dolo­
res et afflictiones humanas, quae partem tam insignem habent in opere 
salvifico mystici Corporis Christi. 

Firmiter credimus et recte profitemur Christum hominem, propter 
unionem hypostaticam, laudem et gloriam divinam tribuere aeterno Pa-
tri Suo. Sic, in stabulo Bethlehem, parvulus Iesus, cum Filius Dei esset, 
infinitam iam gloriam dabat in excelsis Deo. Ita etiam manus illa sacro-
sancta adolescentis Iesus, qui apud Nazareth, sive ludis sive arti ligna-
riae operam dabat, cum membrum esset Filii Dei, ineffabilem gloriam 
caelesti Patri offerebat. Fuit illa manus cum qua redemptor noster mul-
titudinem cibavit; fuit illa manus cum qua párvulos benedicebat, in-
firmos curabat, errantes docebat, peccatores benigne recipiebat atque 
absolvebat. ítem, in ipsas sacras ac venerabiles manus accipiens panem, 
fregit ac dedit discipulis suis dicens « Accipite et mandúcate; hoc est 
corpus meum ». In ómnibus his actionibus manus illae quae operaban-
tur, membra erant humana quibus Christus utebatur ut ipse, Verbum 
caro factum, dignam tribueret gloriam aeterno Patri qui est in caelis. 

Attamen, nonne compellimur admittere opus omnium máximum 
atque sublimius quod illae sacrae manus egerunt fuisse illud quod sal-

vator noster consummavit apud Golgotha cum manus eius, cruci affi-
xae, inertes et immobiles evaserunt? 

Sed, ut omnes scimus, morte in cruce Christus operi redemptionis 
terminum non imposuit. Quae, enim, cum suo corpore egit cum adhuc 
inter nos in carne morabatur, hodie agere pergit, per membra mystici 
Corporis sui, quod est Ecclesia, in qua vivere perseverat. 

Hodie, et unoquoque die, Christus hisce membris utitur ut opus 
Patrem honorandi indesinenter continuet. Ita, pueruli infantes qui, 
cum ex aqua et Spiritu sint renati, Christo uniuntur, eius opus apud 
Bethlehem, redemptionis primordia participant atque continuant. Par-
vuli et iuvenes, qui in scholis et in familiis catholicis educantur sunt 
etiam membra eius corporis sicut manus sacra adolescentis Iesus, qui 
apud Nazareth, proficiebat gratia, sapientia et aetate. Parentes chri-
stiani, cum filiis provident, etsi miracula patrare non soleant, uti Chri­
stus faciebat, ipsi, tamen, redemptori sine dubio, cum filii Dei sint, as-
similantur per gratiam sanctificantem, atque honorem et gloriam caelesti 
Patri largiuntur. Medici, quoque, et alii qui infirmis ministrant, a Chri­
sto vocantur, ut participes fiant eius operis, sicque virtus exire pergit 
ex eo et infírmi saluti restituuntur. Episcopi et sacerdotes, divina pro-
videntia sunt constituti, similiter ac manus Christi, ut peccatoribus dent 
veniam et benedictiones impertiantur; nobis etiam datur ut panem conse-
crandum in manus nostras sumamus sicut magister fecit qua nocte tra-
debatur. 

Hodie manus Christi cruci affiguntur. In cruce redemptor exaltatus 
et suam ipsius prophetiam complens, omnia trahit ad se ipsum. Speciali 
tamen modo, in opus suum sanctificationis et salutis animarum trahit in-
firmos et dolentes. Etiamsi, prudentia forsan ducti, praetermittamus il-
los qui persecutionem patiuntur propter iustitiam, non licet nobis obli-
visci illorum qui, cum mente affligantur aut corporis aegritudine labo-
rent, inter potiora membra mystici Corporis Domini nostri adnume­
ran tur. 

Quatuor sunt rationes quae mihi suadent ad postulandum ut spe-
cialis attentio tribuatur his quae sunt animae electae et filii Dei ca-
rissimi. 

Prima quidem ratio ex eo oritur quod in dies magis magisque atten-
ditur ad problema, quod dicitur, doloris — anglice " the problem of 
pain ". Etsi, enim, summis commendanda sunt laudibus quae, sive 
propter rationes humanitatis, sive etiam propter veram caritatem, con-
stanter immo et heroice fiunt ut dolentium cruciatibus levamen affe-
ratur, agnoscere tamen nobis oportet, quamplurimorum vitam sub um-
bra crucis Christi decursum iri. Sola lux fidei monstrare potest verum 

sensum Calvarii; tum solum nobis incipiet clarescere sensus vocationis 
et sacrificium et dolorem cum proximum nostrum aíflictionibus et do-
lore laborantem, comparticipem intelligamus passionis Capitis nostri, 
Christi. 

Secunda ratio fundatur in necessitate obsistendi sceleratae illi praxi 
« euthanasiae », cuius usus his ultimis in temporibus percrebuit. Atheos, 
enim, naturalistas et alios qui ordinem supernaturalem negant, ratio 
doloris humani omnino effugit; nec possunt capere qua de ratione vitam 
eorum, qui infirmitate affliguntur incurabili, terminare non liceat. Immo 
et ipsi catholici nonnumquam vehementer perquirunt cur Ecclesia 
contrariae sententiae adhaereat — nec tales, argumenta negativa vel me-
rae prohibítiones semper convincent. Hisce catholicis et alus complu-
ribus hominibus bonae voluntatis succurret, ut opinor, Concilium si de-
clarationem in hoc schemate includat de momento et valore vitae illo-
rum qui tam heroice dolores Crucis Christi in se portant. 

Exstat etiam tertia ratio. Teste enim experientia, eximia haec Ec­
clesiae membra frequentissime magno solatio afficiuntur cum valor spi-
ritualis afflictionum quibus, uti membra Corporis Christi, opprimuntur in 
mentem revocatur. Omnis episcopus, sicut omnis sacerdos, procul dubio, 
scit innumerabiles esse gratias quae Ecclesiae ministerio accrescunt ope 
dolorum quibus infirmi quotidie humiliter patiuntur. Velit haec Sacro-
sancta Synodus sublime opus agnoscere. Non solum Ecclesia sed et to­
tius orbis terrarum gentes ditiores fiunt ex fructibus huius apostolatus 
haurientes. Iustum, igitur, et aequum est ut horum apostolorum áni­
mos erigamus. 

Quarto tándem, existimo aerumnas et angores quibus populus Dei 
afficitur inter dona ómnibus pretiosissima adnumerari quae, quotidie, 
cum Christo in sacrosancto Missae sacrificio offerimus. 

Unde, magna cum reverentia, postulo ut haec mea propositio con-
sideretur; ut, scil., in hoc capite, sive sub n. 25, sive alibi, quaedam 
inserantur de momento et valore spirituali et salvifico huius operis quod 
illa mystici Corporis membra peragunt, quae, cum Christo Capite, do­
lores et agones redemptionis compatiuntur. Dixi. 

5 

EXC.MUS P. D. IOANNES B. PRZYKLENK 
Episcopus lanuariensis 

Patribus in Spiritu Sancto congregatis reverentiam, Auditoribus, 
Observatoribus, necnon Peritis salutem, 

Ratione habita eorum quae praecipue em.mus arch. Hispalensis, 
exc.mus ep. Denpasarensis, rev.mus abbas O.S.B. e Belgio de notione 
laici dixerunt, interventio mea superflua videretur, nisi ad aliam con-
clusionem, praesertim generalem, pervenissem. Breviter exponam.1 In 
cap. I I I , pag. 6, linn. 31 ss., notio laici proponitur constans triplici 
elemento: 

1. Positivo, quod ex eius missione ac situ in Ecclesiae compagine 
sumitur. Omni laude digna est tendentia de laicis in nostro Concilio 
ex professo et longius loquendi et iisdem locum assignandi aequum 
et iustum, quem in Ecclesiae corpore ex divina volúntate tenent. Nolo 
dubium moliri circa legitimitatem introducendae novae cuiusdam in 
hoc capite notionis laici, notionis magis positivae, magis plenae, qua-
tenus laici definitio descriptiva non tantum negativa constat assertione, 
quod quis ad clerum non pertinet. Missio et situs quem quis in Eccle­
sia habet, fundamentum etiam dogmaticum, distinguendi christifidelium 
gradus et ordines forsitan praebere potest. Cum in schematis definitione 
descriptiva laici verbis « etiam per actionem religiosam » (pag. 6, 
lin. 34 s.), videatur fieri allusio ad ea quae in pag. 9, sub littera « a » 
circa valores religiosos leguntur, assentiens expositioni exc.mi ep. Es-
sendiensis qui laicorum actionem apostolicam iuxta duplicem tantum 
aspectum, nempe spiritualium et temporalium, distinguit, horum ver-
borum correctionem cupio, vel magis eorum omissionem proponere audeo. 

2. Prius elementum negativum in eo est, quod quis non est clericus. 
Distinctio ista — ita traditur 2 — iure divino fundatur. « Ex divina in-
stitutione sunt in Ecclesia clerici a laicis distincti »...3 Clericus enim 
divinis ministeriis vi ordinis — in Ecclesia latina vi primae saltem tonsu-
rae — mancipatur ...4. Laicus igitur est fidelis qui divinis ministeriis vel 
non mancipatur vel non vi ordinis ...5. Id ab ómnibus admitti videtur. 

3. Alterum elementum negativum asseritur esse in eo, quod quis 
religiosis non adnumeratur. Religiosis ...6 competit locus specialis in 
Ecclesia, quatenus « praeter communia praecepta, evangélica quoque 
consilia servanda per vota oboedientiae, castitatis et paupertatis susci-
piunt » ...7. Attamen hic status — ita docebit nostrum schema in cap. IV, 

pag. 21, linn. 4 ss. — « ratione habita divinae Ecclesiae constitutionis, 
non est intermedium quid inter clericalem et laicalem condicionem ». 
Hac de re etiam can. 107 monemur, et Pius XII in celebri allocutione 
Annus Sacer, die 8 decembris anno 1950 habita, clarius et longius ser-
mocinatus est. 

Quibus praemissis, dúplex infertur conclusio, prior particularis, al­
tera generalis. 

1. Usus verbi laici accuratius examinetur, ratione habita veritatis 
dogmaticae qua scimus duplicem dumtaxat esse in Ecclesia compaginem, 
clericorum scil. et laicorum, in quorum notionem schema constitutionis 
dogmaticae, praeter elementum positivum et per se iucundum, nunc 
invexit dúplex elementum negativum, unum iure divino constitutum, 
alterum nonnisi iure ecclesiastico exsistens. 

2. Examinetur quoque defectus non tantum huius nostri capitis 
quoad notionem laicorum, sed defectus veré generalis totius schema­
tis, quatenus res dogmáticas rebus non dogmaticis sive pastoralibus sive 
disciplinaribus etc. permiscentur. Nonne a multis et interdum ingratis 
interventibus Concilium liberatum esset, si e. g., quaestio per se disci-
plinaris de diaconatu in Ecclesia praesertim latina restaurando vel quae­
stio de caelibatu ab huiusmodi diaconis servando necne, a constitutione 
dogmática prohibitae fuissent? (Qua ex animadversione mea, nemo vero 
inferat me utriusque quaestionis positivae solutioni adversan!)8. Et 
quot fuerunt oratorum propositiones non tantum pastorales quoad sty-
lum et modum, sed quoad substantiam! In Concilio Vaticano I episcopus 
Tarvisinus, relator Deputationis fidei, semel ac iterum Patribus obiicien-
tibus vel variarum rerum in constitutionem dogmaticam Pastor Aeternus 
insertionem postulantibus responsum dedit clarum: « Ceteroquin — in-
quit — cum ad leges disciplinares pertineat, hic ubi agitur de constitu­
tione dogmática, locum habere non potest »...9 

Quae cum ita sint, occasione defectus claritatis notionis laici arrepta, 
rogo, ut vel constitutio dogmática a rebus non dogmaticis purgetur, 
vel epiteton dogmática dematur. Quod, Concilii fine pastorali spectato, 
mihi magis placeret. Tune de constitutione de Ecclesia vel de doc­
trina de Ecclesia loquamur. Ante Concilium Vaticanum I, nisi fallor, 
constitutiones, etiam quam máxime dogmaticae, hoc vocabulo non 
fuerunt decoratae. Tridentinum saepius titulum decretorum selegit 
modestum, dicens, v. g., doctrina de sacramento poenitentiae, doc­
trina de sacramento Ordinis, et ita porro. Nihil impedit, quominus 
Concilium Vaticanum II sub titulo doctrinae de Ecclesia notiones ma­
gis pastorales quam dogmáticas, expositiones magis oecumenicas quam 
dogmáticas etc. adhibeat. Verumtamen Concilium ita agens, negotium 

relinquet valde arduum et spinarum plenum tum sacram theologiam 
colentibus tum ipsum sacrum magisterium exercentibus, quos tamen. 
nisi fallor, almus coetus noster iuvare intendit. Dixi. 

In textu scripto tradito: 1 deest. 2 deest. 3 (C.I.C. c. 107). 
4 (can. 108 § 1). 5 (licet iis mancipetur vi e. g. «missionis canonicae» 
puta in catechistam seu praedicatorem vel vi « electionis legitimae eiusdemque 
acceptationis » in supremum pontifica tum. Quo ultimo exemplo ostendi videtur 
defectus assertionis can. 108 § 1, cum quis non-tonsuratus constituí possit « in 
supremo pontificatu, ipsomet iure divino, adimpleta conditione legitimae electio­
nis eiusdemque acceptationis » (can. 109) et ipso facto tune ad sacram hierar­
chiam ratione iurisdictionis pertineret, immo esset caput et per consequens cle-
ricus, nisi fallor). 6 seu sodalibus vinculo votorum publicorum in aliqua reli-
gione adstrictis (cf. can. 488, 7 o — cogita tamen de sodalibus qui «vivendi 
rationem religiosorum imitantur » — can. 673 § 1 •— qui, nisi fallor, hoc in loco, 
nomine religiosorum veniunt). 7 (can. 487). 8 deest. 9 (Mansi 52, 
1102 B; cf. 52, 1103 C; 1103 BC). 

6 

EXC.MUS P. D. BLASIUS D'AGOSTINO 
Episcopus Vallensis in Lucania 

Em.mi Praesides ac Moderatores, et venerahiles Fratres in Christo, 

Post disceptationem de mysterio Christi Ecclesiae, haec Sacrosancta 
Synodus bene fecit animum convertendo et quidem cum gaudio ad 
considerandam condicionem et missionem totius populi Dei et specia-
tim laicorum. 

In hoc argumento plene convenio, sed non in modo quo a sche­
mate tractatur. 

Argumentum de populo Dei vera et felix novitas consideran potest, 
quae directe pleneque necessitatibus modernae vitae pastoralibus re-
spondet. Scientia theologica, saeculorum decursu, pretiosum doctrínale 
patrimonium diligenter circa doctrinam de Ecclesia docente thesauri-
zavit sed quasi in umbra condicionem populi Dei speciatim laicorum re-
liquit, ita ut in communi populi sensu, errata persuasio efformaretur, 
scil. quod tota Ecclesia in sola hierarchia sisteret et tantummodo sacrae 
hierarchiae munus evangelizandi ac mundum consecrandi incumberet. 

Huiusmodi errata persuasio lente sed tenaciter tristem populi Dei 
separationem ab hierarchia efEciebat et in Ecclesia Christi quandam in-
fecundam divisionem immittebat. Quae divisio magis magisque causa 
doctrinae vulgo « Umanesimo » necnon opera liberalismi et laicismi in 

Ecclesia augebatur et sacros ministros in lacrimabili solitudine consti-
tuebat. 

Tantummodo nostris temporibus, ingravescentibus in dies condi-
cionibus relate ad situationem religiosam, moralem modernae socie­
tatis, causa penuriae cleri necnon per progressivam materialismi athei 
dilatationem, sensus Ecclesiae revivixit, laicatus catholicus suae digni-
tatis magis conscius fuit et attento animo munus cum Ecclesia collabo-
randi in christiana restauratione perpendit. Nec ex parte Romanorum 
Pontificum instantissimae exhortationes defuerunt, quae laicos ad apo­
stolatum convocarunt. 

Ideo optime si post disceptationem de vero sacerdotio Christi in 
hierarchia Ecclesiae praesente, sacrosanctum Concilium argumentum 
de populo Dei et speciatim de laicis proponit. Sed, sicut iam dixi, circa 
modum quo huiusmodi schema exponitur non convenio quoniam schema, 
mihi videtur, in nonnullis locis quadam confusione 1 ac exuberantia ver-
borum laborat. 

Argumentum de populo Dei ut clare et logice eluceat et omne am-
plificationis periculum effugiat, theologico fundamento indiget, sicut 
heri iam notatum est} 

Hoc, procul dubio, mysterium de Corpore Christi mystico est. Iuxta 
lucem quae ex mirabili mysterio irradiatur, tota expositio simplificatur 3 

quae in schemate habetur; logice et sobrie sic 4 evolvatur. 
Christus Caput est sui mystici Corporis quod est Ecclesia, ad quam 

omnes baptizati tamquam corporis membra pertinent. S. Augustinus 
afirmare non haesitat: « Christus concorporans nos sibi, faciens nos 
membra sua, ut in illo et nos Christus essemus... et omnes in illo et 
Christi et Christus sumus » ...5. Ex hac veritate tres consequentiae pro-
manant: 1. aequalitas inter membra Christi; 2. vocatio universalis ad 
sanctitatem; 3. participatio omnium, quamvis non in eodem gradu, ad 
Christi sacerdotium. 

1. Aequalitas inter membra Christi: scil. aequalitas originis, quia 
omnes per baptismum christiani fiunt. Aequalitas dignitatis fundamen-
talis, quia omnes filii Dei per gratiam. Aequalitas finis, quia omnes 
futuri cives caelestis Ierusalem. 

2. Vocatio universalis ad sanctitatem. Nam si baptizati membra 
Christi sunt, vivere de Christo, vivere cum Christo debent ut plenitu­
dinem Christi consequantur. Huiusmodi sanctitas proportionari debet 
dignitati ac missioni membrorum Corporis Christi.6 

a) Sacerdotes membra qualificata Corporis mystici sunt et legati 
Christi et dispensatores mysteriorum Christi existimantur? Ergo eximia 
sanctitate effulgere debent. Si sal evacuetur, in quo salietur? ...8 Reno-

vatio Ecclesiae non datur nisi per intimam, profundam nostram sacerdo­
talem renovationem. Hoc et non aliud, expresse a nobis mundus mo-
dernus postulat. 

Ideo,9 schema explicite de sanctitatis obligatione ex parte omnium 
fidelium loqui debet. Haec vocatio prima et universalis est quae omnem 
aliam vocationem praecedit et omnium aliarum vocationum fundamen­
tum constituit. Vocatio ad sanctitatem conditio prima est quia ab ómni­
bus fidelibus digne mysticum sacerdotium exerceri potest...10 

3. Participatio omnium ad Christi Sacerdotium. Verbum Dei in my-
sterio Incarnationis sacerdos in aeternum consecratus fuit. Ipse in ligno 
Crucis sacerdos sui ipsius fuit necnon victima sui sacerdotii: Christus 
verus, unicus et universalis sacerdos est! Ideo qui Christi sunt non pos-
sunt non suae actionis salvificae sacerdotalis participare vel mystice, 
scil. per spiritualem participationem sacerdotali dignitati Christi, iuxta 
verba Petri « genus electum, regale sacerdotium », quod per baptismum 
et confirmationem fit; vel directe et immedia te per realem participatio­
nem ad Filii Dei sacerdotium quod per sacramentum Ordinis habetur. 

Ex his, logice distinctio inaequivocabilis inter sacerdotium stricto 
sensu sumpto et mysticum fidelium sacerdotium consequitur. Quamvis 
hoc mysticum fidelium sacerdotium quadam dignitate polleat, tamen a 
dignitate, quae veris Christi ministris pertinet, longe manet. 

Ideoque nunquam peculiaritates veri sacerdotii tribuí mystico sacer­
dotio possunt; propter hoc quaedam schematis expressiones emendan-
dae sunt. Non fidelibus Christi urget manda tum universum mundum 
docendi atque omnes sanctificandi sed apostolis et eorum successoribus; 
nec indiscriminatim fideles officia sacra, ut in schemate affirmatur, com-
plere possunt. 

Videamus, venerabiles Patres, ne ad agnoscendam populi Dei digni-
tatem, minoratio 1 1 ad verum Christi sacerdotium fiat. Mihi videtur quod 
schema, forsitan propter ansiam oecumenicam et pastoralem, in quibus-
dam locutionibus ad hoc inclinat. 

Et venio ad conclusionem. Loquitur de apostolatu fidelium}2 Sed 
quaenam est forma laicorum apostolatus? Mihi videtur quod dúplex 
forma agnosci debet: prima quae ex exigentia baptismi atque confirma­
tionis exsurgit, altera ex quodam mandato hierarchiae promanat. 

Apostolatus quem ipse baptismus exigit, per vitam sanctam, per 
competentiam et serietatem professionalem, per testimonium veritatis, 
per irradiationem caritatis in familia et in societate efficitur; apostolatus 
officialis iuxta mandata et iuxta formas ab hierarchia expressa. Sic per 
christianos sanctos qui in mundo sunt, ab intrínseco mundus salvan 
potest et debet. 

Hoc, oecumenicum Concilium Vaticanum II fidelibus nostrae aeta-
tis clare et firmiter dicat, ut apostolatus incrementum capiat et restau­
rado omnium in Christo quam citius fieri possit. Dixi. 

Moderator: Venerabilis Pater, tempus exactum est! 

In textu scripto tradito: 1 impraecisione. 2 deest. 3 deest. 4 deest. 
5 (In Ps. 26, Mt. 2, 2) . 6 Sed schema de vocatione ad sanctitatem loquendo 
valde insufñciens mihi videtur. 7 aestimantur. 8 Ideo simplex expressio 
quae circa hanc veritatem habetur, non sufficit. Oportet quod expresse de sacer-
dotum sanctitate sermo fiat. 9 b) 10 c) Schema veram sanctitatis essen-
tiam et naturam definiré debet. In cap. IV, par. 29 de amore Dei et proximi 
loquitur, sed notandum est quod essentialiter sanctitas in nostra configuratione 
cum Christo consistit, iuxta verba S. Pauli: « Benedictus Deus Pater D.N.I.C. 
qui benedixit nos in omni benedictione spirituali in caelestibus in Christo; sicut 
elegit nos in ipso ante constitutionem mundi, ut essemus sancti et immaculati in 
conspectu eius in caritate, qui praedestinavit nos in adoptione filiorum per Iesum 
Christum » [Eph. 1, 3). Haec configurado in vita Christi in nobis, in vita nostra 
cum Christo et per Christum habetur ita ut christianus veraciter alter Christus 
diei possit et cum Paulo repetere: « Vivo ego, iam non ego, vivit autem in me 
Christus! ». 1 1 menomatio. 1 2 Sed circa mysticum sacerdotium aliam 
considerationem faceré oportet. Si ex insertione in Corpore mystico pro ómnibus 
baptizatis necessitas ad sacerdotium Christi mystice participandi exsurgit, dicen-
dum est quod munus cum Ecclesia collaborandi in sanctificatione mundi ad officia 
pertinet quae vitam christianam respiciunt ut Paulus VI f. r. in sermone pro 
delegatis episcopalibus Actionis Catholicae Italiae recenter memoravit. Ideo omnis 
individualismus etiam in rebus spiritualibus damnatur et mandatum novum in 
quaerendo regnum Dei et animarum sanctificationem in primis probari debet. Nemo 
ex fidelibus negligentiae in actione salvifica indulgere potest. Semper antiquum 
adagium validum est: « Christianus aut apostolus aut apostata! ». 

7 

EXC.MUS P. D. RAPHAEL GONZÁLEZ MORALEJO 
Episcopus tit. Dardanius, aux. Valentinus 

Venerabiles Patres conciliares, 

Nomine plus quam 40 episcoporum Hispaniae, necnon circa 30 alio-
rum ex diversis nationibus, et, in quantum possibile est, nomine etiam 
auditorum laicorum, fas mihi sit vobis proponere quaestionem quam 
nos omnes putamus esse magni momenti.1 

Nostris temporibus ...2, catholicorum numerus ...3 non superat quin-
genta milia milium (500.000.000), i. e., ne sexta quidem pars su-

mus universi mundi. Reliqui christiani ...4 quadringenta milia milium 
(400.000.000) exstant. Nunc vero, iuxta annuarium ab Organizatione 
Nationum Unitarum recentissime editum, hodie in mundo degunt plus 
quam tria milia tercenta decem milia milium (3.310.000.000) homi-
num. Restant ergo plus quam dúo milia quadringenta milia milium 
(2.400.000.000) non christianorum...5 

Pro hac ingenti hominum multitudine Ecclesia nihil aliud est nisi 
quod ex ea exterius apparet. Nihilominus omnes scimus6 plurimos...7 

esse qui in Ecclesiam miro ferventissimi animi studio respiciant, sed 
etiam corda hominum intendere in ipsam, quoties, humana spe deiecta, 
de tenebris lucem ambiunt et inexhaustum vitae thesaurum in Ecclesia 
praesentiunt. 

Ñeque aliunde obliviscamur oportet complures esse inter ipsos ca-
tholicos reliquosque christianos qui Ecclesiae solam externam faciem 
noverunt, vel quia a ferventi praxi religiosa recesserunt vel quia parum 
doctrina exculti sunt: hi tamen, tum vero amore, etsi parum illustrato, 
tum etiam animo querulo, in Ecclesiam respiciunt quaerentes in ea Ie-
sum Christum redemptorem, liberatorem, animorum et populorum pa-
cificatorem...8 

His factis prae oculis habitis, putatisne schema nostrum veré aptum 
esse ut tam magnae spei omnium hominum in mundo hodierno plene 
satisfaciamus? Scio vos non properanter responsuros esse, nisi prius 
perspectis quibusdam documentis summi momenti. 

Dilectissimus Papa Ioannes XXIII voluit ut universa doctrina chri-
stiana in hoc Concilio 9 « ea ratione pervestigetur et exponatur quam 
témpora postulant nostra » ...10. Tantum Ioannes XXIII concedendum 
esse momentum asserebat modo proponendi doctrinae ut adderet: « Huic 
quippe modo plurimum tribuendum erit et patienter, si opus fuerit, in 
eo elaborandum ». Hanc cogitandi rationem confirmavit Paulus VI 
feliciter regnans..." 

Schema ipsum de Ecclesia Patribus conciliaribus considerandum 
oblatum, inaequivoco modo ad nostrum propositum in prooemio so-
nat: « Ecclesia... naturam missionemque suam universalem instantius 
fidelibus suis et mundo universo declarare intendit, praecedentium Con-
ciliorum argumento instans, illudque sermone menti hodiernae accom-
modato enucleans ». 

At tamen,12 visum est nobis modum exponendi doctrinam de Eccle­
sia nec responderé hodiernorum hominum menti ñeque aptari illi ra-
tioni « quam témpora postulant nostra ». Non vobis videtur etiam nos 
multum temporis impenderé, ne dicam iactare, in disputanda etiam 
mínima et iterum atque iterum repetenda quae iam multoties dicta sunt, 

dum parum conamur ut rectam doctrinam captui mundi hodierni ap-
temus? 13 

Videbatur vero 1 4 iudicium de bis rebus aequius postulari deberé ab 
auditoribus laicis, quippe qui altius in mundo mergantur, ...15 usu et 
consuetudine cum hominibus ex omni coetu, natione et religione, immo 
cum paganis. 

Adiimus ergo auditores laicos: comperimus autem affirmare eos una-
nimiter ...16 modum exponendi mysterium Ecclesiae menti hodiernae 
non responderé. 

Et non respondet ex sequentibus rationibus: 
1 . Quia sermo ipse et stylus in quo totus textus redactus fuit, 

cum necessario technicus ac theologicus esse debeat, causa est ut doc­
trina quam docet minus menti hodiernae accedat. 

2. Quia dispositio totius materiae ..." minime procedit ut mens 
hodierna, sive orientalium sive occidentalium hominum, exigit; nempe 
de his quae nota sunt ómnibus ad minus nota. Cogita e. g. de cap. I 
ubi mysterium Ecclesiae exponitur: initium aperit in altissimis ac my-
steriosis relationibus trinitariis, attonitis procul dubio oculis mundi ho­
dierni, quibus ea mysteria non admodum familiaria sunt; procedit deinde 
per arcanas imagines, et tantum postremo loco eius realis praesentia in 
terris exhibetur. 

3. Quia in exponenda doctrina de Ecclesia schema non tangit non-
nullos aspectus magis obvios quibus Ecclesia cognoscitur, immo, qui­
bus spem et amorem hominum sibi conciliat ...18. Parcite mihi si aliquos 
ex his aspectibus in mentem revocem: 

a) Ecclesia ab ómnibus agnoscitur ut continuatrix operis Chri­
sti, eius conditoris, qui sua doctrina, vita, passione, morte et resurrec-
tione ómnibus hominibus ostendere voluit viam verae libertatis et di-
gnitatis. 

b) Omnes bene intellegunt missionem specificam Ecclesiae esse 
spiritualem, procul ab ambitione omni, a dominatu, a potestate. 

c) Nemo est qui non videat, etiamsi ad Ecclesiam nullo modo 
pertineat, eam esse communitatem quamdam universalem, eamque ha­
bere bonum commune sibi proprium: quod bonum, etsi praecipue in 
unione intima cum lesu Christo consistat, etiam in res temporales 
maximi momenti pro tota familia humana redundat in hoc mundo..." 

d) Quis est qui non videat spiritualem vocationem Ecclesiae in 
eo consistere ut per sui abnegationem ac per veram caritatem testimo­
nium praebeat ipsius vitae Christi, et ideo quomodo Ecclesia in suis 
membris debeat non solum imitari paupertatem, abnegationem, sacri-
ficium vitae sui conditoris, sed cum ipso teneatur prosequi pauperes, 

dolentes, ignorantes, quoscumque vel egestas vel immerita miseria, sive 
in ordine corporali sive in spirituali, oppressit? 

e) Ecclesia tándem, vel populus Dei,20 ut ómnibus patet et ali-
quomodo notavit iam hodie rev.mus Larraín,n per homines in terris 
est repraesentata, ac proinde omnes intellegere possunt quomodo eius 
historia et actio non parum humanorum membrorum debilitate incli-
netur22 

Cum res ita se habeant cumque multum conferat ut modus quo doc­
trina de Ecclesia proponitur talis sit qui, nedum spem illudat populorum, 
respondeat plene captui singulorum hominum, humillime vobis sequen-
tes23 propositiones faceré volumus: 

1. Ordo totius schematis, quantum fas sit, ita reficiatur ut, initio 
facto a notis, ad minus nota procedat, ita ut mentes et corda gradatim 
in doctrinam de Ecclesia introducán tur...24 

2. Ut vero in ipsa sessione Concilii responsum demus illi quaestioni 
tanti momenti et tam vehementer ab hominibus exspectatae: Ecclesia, 
quid dicis de te ipsa?, oportet ut Concilium documentum, nuntium, 
vel catechismum quemdam publicum faciat in quo doctrina tota de 
Ecclesia exponatur, sed modo et sermone adaequatis mundo hodierno. 

Tándem}5 in Prooemio schematis de Ecclesia, deleantur illa verba 
in quibus dicitur Ecclesiam intendere naturam suam declarare non so-
lum fidelibus sed etiam et mundo universo et quidem sermone mentí 
hodiernae accommodato. Dixi. 

In textu scripto tradito: 1 deest. 2 a. 1962. 3 in universo mundo. 
4 diversarum denominationum vix. 5 hominum. 6 noscunt Ecclesiam 
revera esse aliquid magni momenti, sive saeculari eius historiae attendatur, sive 
ingenti eius vi et influxu in societate, sive organizationi et diflusioni in toto 
mundo, sive intrepidae fidelium adhaesioni et fidei. Sciunt omnes non solum. 
7 homines. 8 Tam inquies est mundus iste, interdum etiam a fundamentis ever-
sus. 9 felicissimae recordationis, fines Concilii Vaticani exponens, haec pro-
nuntiavit: «Verumtamen in praesenti oportet ut universa doctrina christiana. 
1 0 est enim aliud ipsum depositum fidei, seu veritates quae veneranda doctrina 
nostra continentur, aliud modus quo eaedem enuntiantur, eodem tamen sensu 
eademque sententia ». 1 1 cum, alteram sessionem Concilii aperiens, pronun-
tiatis iisdem verbis Papae Ioannis, idem momentum concedendum esse asseruit 
modo doctrinae exponendae. 1 2 deest. 1 3 deest. 1 4 tamen. 1 5 non 
solum intra ipsas catholicas organizationes apostolatus laici, sed. 1 6 postquam 
schema legissent, postquam enucleatas explicationes a peritis quibusdam audis-
sent. 1 7 vel ordo quo doctrina de Ecclesia exponitur. 1 8 sive christianorum 
sive catholicorum sive etiam paganorum, qui nondum mysterium Ecclesiae pos­
sunt intelligere. 1 9 ubi Ecclesia versatur inter diversas organizationes, dispa­
res culturas, dissimilia regimina política, discordes vel etiam oppositas oecono-
micas et sociales rationes. 2 0 deest. 2 1 deest. 2 2 deficiat: sancta igitur 

cum sit et sanctificans, tamen nihil mirum si quando, condicione humana suo-
rum membrorum adstricta, humana quoque, immo peccatis et divisionibus inqui-
nata appareat. Sed quamvis humanarum macularum velum, splendentem Ecclesiae 
vultum aliquando obscuret, omnes tamen honesti homines intueri possunt ac 
debent in ea viam, veritatem et vitam, i. e. Iesum Christum ipsum, cum suo 
Spiritu, perpetuo in Ecclesia praesentem. 2 3 duas. 2 4 doñee in ea inve-
niant iuxta uniuscuiusque captum, altissimum vitae mysterium quae est Eccle­
sia, quae et opus Christi continuat et eius mysticum Corpus constituit, superna-
turali gratia vivificatum. Quod si ita fiat, facilior in futurum erit explicatio pasto-
ralis et paedagogica istius doctrinae ab episcopis, sacerdotibus et laicis magis 
illustratis. 2 5 3. 

Haec vota etiam sua faciunt: em.mi ac rev.mi cardd., arch. et episcopi 
Hispaniae congregati in Collegio Hispánico, feria VI 18 octobris 1963; em.mus 
card. Petras Gerlier, arch. de Lyon; exc.mi Ioannes B. Velasco O.P., ep. Amoy 
(China); Gerardus Coderre, ep. S. Ioannis de Quebec (Canadá); Georgius Hakim, 
ep. Akkas (Palaestina); Henricus Pechuán, ep. Cracis del Eje (Argentina); Geor­
gius Mercier, ep. Laghouat (Algeria); Philippus Nguyen-Kim-Diem, ep. Cantho 
(Vietnam); Andreas Fauvel, ep. Quimper; Franc. Xav. Ariz, ep. tit. Bapara 
(Perú); Carolus M. Himmer, ep. Tournai (Bélgica); Udefonsus M. Sansierra, ep. 
tit. Ores (Argentina); Alfredus Ancel, ep. tit. Mirina (Francia); Iulius Anger-
hausen, ep. tit. Eminentiana (Germania); Bernardinus Pinera, ep. Temuco (Chile); 
Antonius Fragoso, ep. tit. Ucres (Brasilia); Adolfus Hernández, ep. Tapachula 
(México); Hieronymus Podestá, ep. Avellaneda (Argentina); Guy Riobé, ep. Or-
léans (Francia); Vincentius Reyes, ep. Borongan (Philipp.); Ioseph Vicente Ta-
vora, arch. ep. Aracayü (Brasil); Severino Mariano, ep. Pesqueira (Brasil); Otavio 
Aguiar, ep. Palmeira dos Indios (Brasil); Epaminondas Araujo, ep. Rui Barboja 
(Brasil); Manuel Pereira da Costa, ep. Campiña Grande (Brasil); Emanuel Ta-
vares, ep. Caicé (Brasil); Ioseph Adelino Dantes, ep. Garanhuns (Brasil); Wilson 
Schmidt, ep. Chapecó (Brasil); Ioseph de Medeiros Delgado, arch. Fortaleza 
í Brasil). 

Nota. Adhaereo libenter propositioni factae: — « Ut cura S. Concilii Vati-
cani I I Catechismus conficiatur de doctrina Ecclesiae quo methodo paedagogica 
hominibus offeratur possibilitas cognoscendi Christi Ecclesiam ». Hilarius Roatta, 
ep. S. Agathae Gothorum. 

Moderator: Exc.mus P. D. secretarius generalis velit legere emen-
dationem decimam primam ad cap. IV de schemate sacrae Liturgiae. 

Secretarius generalis: Lego emendationem decimam primam: pag. 187 
(videatis pag. 35, n. 97, partem alteram) ... [cf. pag. 116]. 

8 

EXC.MUS P. D. VILLELMUS M. VAN ZUYLEN 
E pisco pus Leodiensis 

Venerabiles Fratres, 

Tres animadversiones liceat mihi faceré relate ad cap. I I I . 
I. De modo dicendi et lingua adhibita. Doctrina explanata in 

cap. I I I placet. Sed 1 sermo ac lingua quibus haec doctrina exponitur, 
videntur nimis ...2 intricati, quod ceteroquin generatim valet de aliis 
capitibus totius schematis. Phrases sunt praeter consuetudinem longae 
ac complexae, sive quia permultae ideae in illis ...3 condensantur ...4, 
sive quia citationes biblicae inseruntur nimis amplae ac numerosae ...5. 
Textus impressionem suggerit quod plures redactiones variorum aucto-
rum, non sine vi artificioque, in unum sunt collectae. 

Scio utique modum dicendi ac stylum a Synodis adhibitos differre a 
sermone usuali et aliquam solemnitatem necnon densitatem induere de­
beré. Sed ne quid nimis! Praesertim in hoc capite quod de laicis tractat 
et ab iisdem certe esset legendum ac perlegendum...6 

Proinde exopto humiliter1 ut redactio huius capitis ...8 maiorem uni­
tatem, simplicitatem et claritatem exhibeat. 

I I . De exercitio sacerdotii universalis in adimpletione officii status. 
N. 24 agit de sacerdotio universali, illudque explicat pag. 7, linn. 4 ss.9 

Non tamen sufficienter, ni fallor, in luce ponitur: 
1. exercitium seu actus huius sacerdotii universalis de facto coin-

cidere cum precibus atque actibus illis concretis quibus unusquisque 
fidelium cotidie officia status sui adimplet...10 

In loco enim primae Petri, ad quem schema remittit ..." apostolus 
fideles comparat cum lapidibus vivis, superaedificatis super Christum, 
ad efformandam domum spiritualem, templum quod est opus Spiritus 
Sancti ...12. Fideles autem non sunt tantummodo templum in quo cul-
tus ...13 celebratur, sunt insuper ... I 4 illi qui cultum celebrant, sacerdo­
tium ...15 sanctum, cuius est — ut dicit textus — « offerre spirituales 
hostias acceptabiles Deo per Iesum Christum » (verbum « offerre », 
graece ávevéyxai — hoc sit per transennam dictum — est verbum ex 
lingua litúrgica, adhibitum in epistola Iacobi, cap. 2,16 ad describendum 
sacrificium Isaac). Fideles, ut pertinentes ad hoc sacerdotium univer­
sale, offerre debent Deo non iam animalia nec fructus terrae ...17, sed, 
sicut dicit ...18 S. Paulus: « fructus Spiritus » ...19. Ipsa prima epistola 
Petri nihil amplius dicit de natura harum oblationum, sed, in locis 

parallelis epistolarum S. Pauli, plura inveniuntur quae clare indicant 
quid fideles oíferendum habeant. Nempe: offerre debent Deo « hostiam 
laudis, ... fructus labiorum confitentium nomini eius », laudes ergo et 
preces, ut ait epístola ad Hebraeos ...20; offerre debent « obsequium fidei 
suae », ut ait epístola ad Philippenses ...21, fructusque vitae apostolicae 
« ut fiat — verba sunt epistolae ad Romanos ...22 — oblatio accepta et 
sanctificata in Spiritu Sancto »; offerre debent « corpora sua » tam­
quam « hostiam viventem, sanctam, Deo placentem », sanctitatem ergo 
totius vitae suae, ut ait epistola ad Romanos ...23, et ita « rationabile 
obsequium Deo praestantes ». 

Est ergo per vitam suam christianam cotidianam et in hac eadem 
vita quod fideles, precando et adimplendo muñera sui status sive sacri 
sive profani, sacerdotium universale exercent...24 

2. Ex alia parte, non 2 5 sufficienter in luce ponitur connexio inti­
ma huius sacerdotii universalis cum oblatione ipsius Domini lesu Chri­
sti. Post mortem suam enim, ipse Dominus ...26 possibilitatem homini­
bus reddidit sese offerendi Deo in « rationabile obsequium », et isti 
oblationi fidelium, uniendo eam proprio sacrificio, conferí significatio-
nem verum et valorem definitivum71 

Si haec connexio indicaretur, haberetur eo ipso médium exponendi 
quomodo sacerdotium universale et sacerdotium ministeriale, etsi essen-
tialiter diversa, ambo profluunt a Summo Sacerdotio Christi, et ad in-
vicem ordinantur. Haec recte in textu affirmantur, sed quasi ex abrupto 
et modo abstracto tantum et, ut ita dicam, cum quadam anxietate...28 

3. De usu ambiguo expressionis « valores morales » (ad nume-
rum 25). Omnino consentio in triplici gradu distinguendo pro activitate 
apostólica laicorum, sed minus placet usus factus expressionis: « diffusio 
valorum moralium ». Difficultas provenit29 ex ambiguitate istorum ver-
borum, ratione habita nexus intrinseci inter valores morales et reli­
giosos. 

Etenim, si isti « valores morales » considerante in tota sua am-
plitudine, designant non tantum sic dictam legem naturalem, sed totam 
ethicam profluentem ex revelatione evangélica; tune de illis mentio 
fieri debet in paragrapho « a », ubi agitur de « annuntiatione fidei »...3 0 

Si vero 3 1 verba « valores morales » intelliguntur de ómnibus perti-
nentibus ad ordinem moralem prout iste expresse contradistinguitur 
ab ordine religioso et praesertim a revelatione evangélica, tune, certe 
tuitio et diffusio « valorum moralium » ...32 considerari potest ut perti-
nens ad illas « condiciones diffusioni religionis idóneas » (de quibus in 
§ b), sed diei nequit, ut prosequitur textus, quod, diffundendo illos, 
laici « in ipso saeculo viventes mundum evangélico nuntio illuminent ». 

Mutationes textus correspondentes secundae et tertiae animadver-
sioni scripto tradam secretariatui.33 Dixi. 

In textu scripto tradito: 1 Attamen. 2 redundantes et. 3 concatenan-
tur et. 4 (v. g. initium adhortationis § 27, pag. 11, linn. 11-18). 5 (v. g. 
§ 24, pag. 7, linn. 11-17). 6 Omnino cavendum est ne stylus vel « genus 
litterarium» redactionis obstaculum fiat pro largiori diffusione doctrinae quae 
tanti momenti est ac fructus pastorales tam uberes promittit. 7 deest. 8 re-
visioni subiiciatur ita ut. 9 De exercitio sacerdotii universalis et officio 
status. Ad n. 24 quod attinet: sectio haec tanquam titulum habet « De sacer­
dotio universali necnon de sensu fidei et de charismatibus fidelium». Quod 
universale fidelium sacerdotium deinde in eadem pag. 7, linn. 4-21 fusius expli-
catur. 1 0 in quantum illi actus, in spiritu Christi positi ab eoque animati 
(cf. Rom. 15, 15-16) revera actus fiunt quibus Christo Domino honor cultusque 
in spiritu et veritate tribuitur. 1 1 (pag. 7, lin. 10). 1 2 {1 Petr. 2, 4-10). 
1 3 veri Dei. 1 4 et etiam, saltem in hoc textu. 1 5 nempe. 1 6 2, 21. 
1 7 ut in Veteri Lege fieri solebat. 1 8 ipse. 1 9 (Gal. 5, 22). 2 0 13, 15 
(cf. etiam Apoc. 8, 3-4). 2 1 (2, 17). 2 2 (15, 15-16). 2 3 (12, 1). 2 4 qua­
tenus eadem muñera in hostiam laudis Deo viventi adimplent. Utile sane esset 
si hic vitae christianae aspectus, qui non semper satis sublineatur, in praesenti 
schemate, ubi sine dubio iam apparet, omni claritate exprimatur. 2 5 Nec etiam. 
2 6 cuius totum officium status erat « faceré voluntatem Patris » (cf. lo. 4, 34) et 
qui sola erat hostia Deo de se acceptabilis, per mortem suam, inquam, Dominus et. 
2 7 valorem confert ac significationem verum et definitivum. 2 8 Illa pulchra 
doctrina certe melius exponi posset ad aedificationem et fecunditatem apostolicam 
nostrorum fidelium. 2 9 exsurgit. 3 0 et hoc quia nuntium evangelicum con-
tinet praecepta et consilia moralia, ut patet, et reassumit, perficiendo eam, ipsam 
legem naturalem. 3 1 deest. 3 2 in collaboratione cum ómnibus hominibus 
bonae voluntatis, certe est maximi momenti et. 3 3 Propono ergo 1. ut textus 
rescribatur lingua ac sermone simplicioribus et magis adaptatis intelligentiae 
fidelium; 2. quoad n. 24 : addantur lin. 7, post « omnem actum hominis christiani » 
saltem verba: « qui officia adimplet status sui ». Substituatur linn. 17-21 a verbis 
« Cum autem sacerdotium » novus textus sequens: « Dominus Iesus ergo, Pon­
tifex aeternus, ómnibus fidelibus sibi coniunctis sacerdotium suum ac sacrificium 
participandum praebuit, ita ut iure dicantur christiani " omnes sacerdotes, quo-
niam membra sunt unius sacerdotis " (August., De Civ. Dei, XX, 10; PL 41, 666); 
inter eos vero aliquibus electis peculiarem participationem communicat, qua, 
in servitio fratrum suorum sacerdotio ministeriali seu hierarchico constituuntur; 
3. quoad n. 25 : duas emendationes: a) in § a, pag. 9, lin. 11: post verba 
« ipsique valores religiosi », addantur verba « ac morales cum istis connexi »; 
b) in § b, pag. 9, lin. 23 : post verba « valoresque morales» addatur verbum 
« naturales ». Et corrigatur ultima pars phrasis: « mundum evangélico nuntio » 
ratio habita animadversionis supra factae. 

Moderator: Exc.mus P. D. secretarius legat emendationem. 
Secretarius generalis: Ad art. 77. Emendatio decima secunda: 

pag. 188, linn. 4-6 (videatis pag. 36, n. 101 fasciculi) ... [cf. pag. 116]. 

16 

9 

EXC.MUS P. D. LAURENTIUS IOSEPH SHEHAN 
Archiepiscopus Baltimorensis 

Venerabiles Patres: 

Loquar in nomine episcoporum Statuum Foederatorum Americae 
Septemtrionalis qui in sessione sua huius hebdomadae hoc munus mihi 
commiserunt, ut sententiam eorum exprimerem de illa parte cap. I I I 
schematis de Ecclesia, quae invenitur sub n. 25, pag. 10, a lin. 7 usque 
ad lin. 22 inclusive. 

Textus de quo tractatur et in quo verba « infaustae separationi » 
occurrunt, nobis videtur funditus recognosci deberé. Quod praesens 
textus claritate caret, omnino evidens videtur ex iis quae tum intra tum 
extra hanc aulam iam dicta sunt. A quibusdam assumitur textum agere 
de relationibus inter Ecclesiam et Statum — quod quidem nobis videtur 
omnino esse falsum. 

In cap. I I I agitur imprimís de muñere laici catholici apostólico in 
mundo, muñere, nempe, mundum sanctificandi atque, in hoc opere 
sanctificationis, dúo evitandi extrema, scil. « ex altera parte confusio-
nem vel indebitam permixtionem religionis et Ecclesiae cum rebus 
mere civilibus » et ex altera parte disiunctionem earumdem rerum in 
duas categorías distinctas, plene disiunctas et immo oppositas. 

Quaestio integra de relationibus inter Ecclesiam et Statum re vera 
maximi momenti est quae summa diligentia et prudentia indigeret. 
Quaestio laicis quidem pertinet, sed pertinet toti Ecclesiae; in hoc ca­
pitulo, autem, nobis videtur, locum non debet habere, et praesertim 
non quasi ex obliquo introduci. 

Breviter, nobis persuasum est supra citatas lineas in pag. 10 ita 
recognosci deberé ut quaestio de relatione inter Ecclesiam et Statum 
omnino amoveatur; aliter, nobis videtur melius esset, si textus vel potius 
illa pars textus de qua 1 hic agitur de medio tolleretur. 

Ex mea parte, praeterea, unam emendationem proponere velim. In 
pag. 6 de lin. 30 ad lin. 40 agitur de inundo in quo christifideles mis­
sionem propriam exercent...2 

Verbum « mundus » clarificatur quidem in nota 4, quae incipit in 
linea paenultima pag. 11. 

Mihi autem videtur multum oportet ut verbum « mundus » in ipso 
textu clarificetur. Ergo hanc emendationem propono in lin. 40 post 

verbum « sanctificant », nempe: « Mundus enim a christifidelibus sub 
duplici aspectu spectari debet, sicut ab ipso Christo est spectatus, qui 
" mundum sub signo peccati et satanae odio habet, sed homines in 
hoc mundo degentes diligit et vult ut mundus per fidem salvetur; si-
mili ter agere debent christiani ". Omnes secundum operationem... etc. ». 
Rationes emendationis: 

1. Sic clarificarentur tum antithesis saepe tam vivide capta in vita 
sic dicta saeculari christifidelium, tum missio laicorum in Ecclesia et 
finis Actionis Catholicae, qui est ut, ope catholicorum, ea omnia, quae 
ipsos circumstant et quae ab ipsis tanguntur, christiana fiant. 

2. Haec emendatio valde ...3. 

Moderator: Venerabilis Pater, faveas attendere aliquantulum, ut 
explicationem quamdam possim daré Patribus. 

Emendatio quae votanda est, suffraganda est nunc, est emendatio 
quae in pag. 7 signatur n. 12, ad art. 77. In textu apparet ut ultima 
emendatio, sed votanda est nunc, prout est in pag. 7, emendatio 12, 
quae lecta est a secretario generali. 

Orator: ... Dixi. 

Moderator: Velis excusare, Pater! Perge sermonem tuum! Perge lo­
qui, Pater!... 

In textu scripto tradito: 1 de quo. 2 Sic legitur: « Iamvero Sacrosancta 
Synodus nomine laicorum intelligit fideles qui baptismate in populum Dei cooptati 
in communi christifidelium statu Deo serviunt, et pro parte sua missionem totius 
populi christiani in mundo exercent, etiam per actionem religiosam, sed ñeque 
ad ordinem hierarchicum ñeque ad statum religiosum ab Ecclesia sancitum perti-
nent. Animum scil. convertit ad illos qui in laboribus huius mundi partes agunt, 
sed spiritu evangélico ducti, concupiscentiis saeculi valide opponuntur, immo vo­
catione sua christiana mundum velut ab intra sanctificant ». 3 iuvaret ut fide­
les praedicationem pastoralem melius intelligerent de mundo aufugiendo et de 
seipsis « ab hoc saeculo immaculatis custodiendis ». 3. Hac emendatione, mihi 
videtur, clarificaretur et corrigeretur quod in libro, anglice scripto et nuper 
impresso, aequivoce dicitur de " the oíd mentality of the two cides " i. e. de 
conceptu antiquo duarum civitatum, civitatis Dei et civitatis hominum, qui con­
ceptus, eius opinione forsitan et aliorum, diebus hodiernis valere non videtur. 
4. Clarificaretur etiam sensus vocationis christianae ad sanctitatem persequendam 
et in omnium fere hominum beneficium natura patefieret istius mundi cuius amor 
vitae christianae opponi dicitur. 5. Clarificaretur quoque et roboraretur concep­
tus missionis Ecclesiae quam Summus Pontifex felicis memoriae Ioannes XXII I 
expressit in nuntio radiophonico die 11 septembris a. 1962 dato, scil. «Mundus 
revera Christum requirit et Ecclesiae proprium est mundo Christum afierre » 

(II mondo infatti ha bisogno di Cristo: ed é la Chiesa che deve portare Cristo 
al mondo»; AAS, 54, p. 681). Multum ergo oportet ut in textu exprimatur 
mens Christi de mundo, quae quidem mens inveniri potest in Sacra Scriptura, 
praesertim in scriptis S. Ioannis et S. Pauli; ubi invenitur dúplex significatio 
vocabuli « mundus » (v. g. in lo. 1, 9-10; 7, 7; 15, 15. 19 et in Gal. 1, 4 et 
Rom. 8, 1-12). 

10 

EXC.MUS P. D. IOSEPH PETRUS DA SILVA 
Episcopus tit. Thiavensis, aux. Lisbonensis 

Em.me Praeses, venerabiles Fratres, 

1. Laudibus in hac aula conciliari auditis pro praesenti capite 
de populo Dei et speciatim de laicis laeto animo adhaereo. Veré ipsum 
continet « nova et vetera », e perenni divinae revelationis atque Eccle­
siae magisterio hausta, ut populus Dei, laicis collaborantibus, homini­
bus universis coincidat et omnia in Christo instauren tur. 

Laicis collaborantibus, dixi: ipsi enim Ecclesia quoque sunt, et per 
illos máxime, christianae suae dignitatis atque apostolicarum responsa-
bilitatum conscios, Ecclesia fieri potest effective « principium vitale so­
cietatis humanae » Collaboratio haec, insubstituibilis atque in dies 
magis ac magis necessaria, non deerit ut « mundus totus — sunt verba 
Pii Papae XII2 — a fundamentis instaurandus sit, transformandus e 
bárbaro in humanum, ex humano in divinum, i. e., secundum Cor 
Dei »...3 

Huius rei praebet namque solidum spei fundamentum mirabilis zeli 
apostolici floratio in Actione Catholica et in alus apostolatus laicorum 
coetibus universim manifesta, Spiritus Sancti in Ecclesiam et per ipsam 
in mundum operationis evidens signum, phoenomenum veré insolitum 
quod sola christianismi prima saecula viderunt. Insolitum etiam factum 
quod in constitutione dogmática de Ecclesia locum suum habeant laici 
et in hac aula conciliari, benigna concessione Summi Pontificis feliciter 
regnantis, aliquo modo repraesententur in praeclaris viris auditoribus. 
Propterea, immo etiam propter ab aliquibus Patribus iam proposita, 
difficile non erit praevidere Concilium Oecumenicum Vaticanum I I 
futurum esse pro laicis quod Tridentinum pro clero fuit. 

2. Multa et óptima a pluribus Patribus iam dicta sunt de quaestio-
nibus aliquando arduis principia dogmática attinentibus in capite discep-
tationi subiecto. Mihi liceat attamen aliqua addere quae ordinationem 
generalem textuum et eorum formulationem concrete respiciunt. Quae-
dam additamenta etiam proponam. 

In his prae oculis habebo quod exc.ma commissio de laboribus Con­
cilii coordinandis censuit disponendum, scil.: hoc cap. I I I dividendum 
esse in duas partes, quarum prior sit de populo Dei in genere et efformet 
cap. I I schematis huius constitutionis, altera vero de laicis in specie 
et caput constituat IV. 

Prae oculis etiam habebo novam horum capitum ordinationem, ap-
probatione, ut video, dignam immo laudandam, ab em.mo D. card. Sue-
nens propositam. Circa hanc novam ordinationem vellem tamen propo-
nere: 

a) N. 23 pag. 5 usque ad lin. 30 pag. 6, cuius doctrina fidelibus 
in genere communis est, a capite de laicis ad caput de populo Dei trans-
feratur. 

b) Linn. 21 ss. (pag. 6 et 7) cum duabus paragraphis — « Sae-
cularis character... » et « Sicut ipsa Ecclesia... » (Emendationes, pars 
altera, pag. 10, n. 29) — novum constituant numerum inserendum in 
cap. IV, scil. de laicis in specie, immediate post introductionis verba. 
Paragraphi etenim illae óptima continent elementa positiva ad clario-
rem reddendam et complendam laici definitionem quae pluribus Patri­
bus, rationabiliter quidem, nimis negativa videtur. 

c) Horum capitum duorum in redactione separetur quod ad fide­
les in genere et, respective, ad laicos in specie refertur. 

3. His dictis de reordinatione, ad alia argumenta super enunciata 
transeo: 

a) In schemate decreti de apostolatu laicorum uti praesupposita 
habentur huius apostolatus doctrinalia fundamenta in constitutione dog­
mática de Ecclesia digesta. Et mérito quidem. Decretum illud nonnisi 
applicationem intendit huius doctrinae semper actualis necessitatibus 
mundi nostrae aetatis. Hoc optime iam dixit em.mus D. card. Cento, 
praeses commissionis de apostolatu laicorum. Fundamenta autem haec 
non inveniuntur formulata in capite de laicis, nisi forte modo diffuso. 
Propono igitur, cum exc.mo D. Civardi, ut ipsa sint recto ordine et 
clare expósita in capite de quo agitur. Sacramentum incorporationis in 
Ecclesiam, quod est baptisma, et sacramentum « aetatis perfectae vitae 
spiritualis » ...4 et apostolatus ex officio, scil. confirmatio, necnon (pro 
coniugatis) matrimonii sacramentum, atque etiam mandatum caritatis 
erga Deum et erga proximum, adeo praebent apostolatus dogmática 
fundamenta ut in hoc capite omitti non possint. Ipsa enim constituunt 
principia ontologica et, ut ita dicam, dynamica in linea essendi et ope-
randi supernaturaliter quae hoc loco non possunt non afferri. 

b) Ab em.mo D. card. Ruffini iam notatum est quod minus 
exactum videtur inveniri in cap. I I I , n. 23, pag. 6, linn. 13 ss.: « Et si 

quidem ex volúntate Christi ut doctores, mysteriorum dispensatores et 
pastores super alios constituuntur, vera tamen inter omnes viget aequa-
litas, quoad dignitatem et actionem cunctis fidelibus communem... etc. ». 

Haec pericopa et aliae quae sequuntur a Litteris Encyclicis Ubi 
Arcano Pii X I aliquando ipsis verbis videntur deprompta, sensu tamen 
aliquantum immutato. 

Pressura temporis compulsus, alios alus textus conferre non pos-
sum. Eos exc.mo secretario generali tradam scripto, et propono ut pe­
ricopa supra denuo perpendatur et melius explanetur luce Ubi Arcano!' 

c) et ultima. Cum vitalis unió cum Christo Domino ad opus 
apostolicum fructuose aggrediendum absolute requiratur, vellem de-
mum proponere ut in adhortatione finali (n. 27, pag. 11) ad orationem 
colendam et ad sacramenta recipienda praeprimis Eucharistiam instans 
commendatio non omittatur. 

Hae sunt propositiones quas etiam nomine septemdecim episcopo-
rum lusitanorum vestro iudicio humiliter submitto. Dixi. 

In textu scripto tradito: 1 (cf. Pius XI I , A.A.S., 38, 1949, pag. 49). 
2 deest. 3 (Pió XI I , Discorsi e Radiómessaggi, t. 13, Pol. Vat. 1952, pag. 471). 
4 (S. Theol. I I I , q. 72, a. 1). 5 Summus Pontifex, gloriosae memoriae, de-
claravit enim: fideles collaborantes cum hierarchia « in provehenda Christi cogni-
tione... et Christi regno propagando et instaurando, de communi hominum inter 
se pace optime merentur » et addidit: « haec enim vera quaedam iurium aequa-
litas in regno Christi viget floretque ut omnes eadem nobilitate insignas, eodem 
Christi sanguine pretioso condecoren tur; qui autem praeesse ceteris videantur, 
Christo Domino ipso suo exemplo praeeunte, communium bonorum administri 
ac proinde famuli omnium famulorum Dei, infirmorum praesertim atque omni 
ope destitutorum, et iure vocentur et sint » (A.A.S., 1922, pag. 695). Propono 
ergo ut textus nostri schematis luce Ubi Arcano denuo perpendatur et melius 
explanetur. 

11 

EXC.MUS P . D. I O S E P H A R N E R I C " 

Episcopus Sibenicensis 

Venerabiles Fratres, 

Cap. I I I in genere placet. Quasdam tamen observationes affero. 
1. Caput extollit in clara luce ponendo ius et officium totius po­

puli Dei, proinde nominatim et laicorum, fidei propagandae, quod ius 
et officium profluunt ex potestate accepta in charactere baptismatis et 
confirmationis. 

Doctrinam nempe de sacerdotio universali omnium christifidelium, 

« qui essentialiter non tantum gradu a sacerdotio ministeriali differt », 
ut bene dicit caput, maximi momenti esse duco, praesertim pro illis 
regionibus, in quibus actio catholica ceteraeque organizationes pro apo­
stolatu exercendo existere non possunt, ob conditiones speciales in 
quibus Ecclesia invenitur. Nam ista doctrina persuasionem profundam 
daré quit non solummodo de proprio officio fidem profitendi, sed etiam 
eam propagandi atque mediis aptis eam defendendi. Ubi media externa 
pro formandis apostolis desunt, ibi haec sublimis doctrina de participa-
tione sacerdotii Christi ánimos erigere potest atque spiritum apostoli-
cum in illis educare. 

2. Caput quoque extollit momentum familiae christianae quoad fidem 
quod pro nostris regionibus, in quibus fides in difficultatibus invenitur, 
maximi momenti est. Proinde assentio illis Patribus qui volunt adhuc 
magis ut inculcetur in capite momentum familiae christianae in Ecclesia 
Dei. Audeo proponere, ut dicatur orationem factam in familia, si in 
communi per agitur, sub ductu patris vel matris, si secundum formulas 
ab Ecclesia approbatas fit Ista oratio communis in familia efficacior 
evaderet et sacerdotium universale maiorem lucem acciperet. 

3. Caput theologice bene explicat momentum apostolatus laicorum 
quoque extra ambitum familiarum christianarum. Qui apostolatus op-
portune in tres species dividitur in art. 25, quae divisio sub respectu 
documentorum S. Sedis, praesertim Pii XII, videtur esse ...2 bona. 

Alioquin ista divisio et practica exhibetur, praesertim sicut puto, ut 
bona introductio in schema de apostolatu laicorum et in genere pro 
organizatione apostolatus in nostris dioecesibus. Quamquam, Patres ve-
nerabiles Concilii, ut supra innui, nos organizare apostolatum laicorum 
in nostris dioecesibus non valemus. In nostris dioecesibus tantummodo 
apostolatus individualis, non organizatus, tantum exerceri potest et qui­
dem máxime exemplo. 

4. Concilium Tridentinum definivit exsistentiam sacramenti Ordinis 
et ita clericorum statum supra statum laicorum extulerat. In hac pe­
riodo post-tridentina theologia de clericis progressum habuit, dum theo-
logia de laicis demum ultimo tempore. Ita factum est, decursu saecu-
lorum, quod laici respectu ad clericos nimis passive in Ecclesia Dei 
sese habuerunt. 

Nunc autem doctrina et praxis de apostolatu laicorum sine ullo pe-
riculo evolvendae sunt, nisi velimus ut atheismus modernus fidem e 
medio tollat. Nam hodiernus atheismus seu melius antitheismus est 
veré militans contra Deum religionemque quamcumque, ut nos sacerdo­
tes sine auxilio laicorum, ut omnes agnoscimus, valide ei resistere non 
valemus. 

5. Attamen periculum Ecclesiae a laicis hodie quoque venire potest. 
Ecclesia per saecula dimicare debebat pro sua libértate, quia potestas 
laicalis civilis, etiam in statibus sic dictis catholicis, eam asservire pro 
suis finibus temporalibus satagebat. Nullum dubium est, quin etiam 
hodie tale periculum Ecclesiae ...3 ubique terrarum, sub variis formis, 
imminet. Proinde puto periculum non esse Ecclesiae a laicis bonis, sed 
a laicis malis qui tamen boni videntur. Nam zizaniam saepe diflicillime 
a tritico dignoscere possumus. Ob hanc considerationem propono ut oboe-
dientia, saltem breviter, in capite de populo Dei, clare affirmetur atque 
errores periculosi hac in re clare condemnentur. Quod valeret pro toto 
populo Dei, scil. pro laicis et clericis. 

6. Ad art. 23. Assentio proposito, ut dividatur caput in dúo, scil.: 
de christifidelibus, in quo capite dicendum de ómnibus quae ...4 sunt 
hierarchiae et laicis. Immo censeo in introductione huius capitis esse 
dicendum adhuc clarius, quam dictum est in emendatione proposita ab 
em.mo card. Suenens omnes nos, et episcopos, sacerdotes et laicos per-
tinere eodem titulo ad christifideles seu ad populum Dei christianum. 

7 et ultimo. Quoad doctrinam de charismatibus in art. 24, linn. 24-36, 
in pag. 8, humilem meam sententiam aperire audeo. Puto etiam hodie 
charismata exsistere, et quidem in numero maiore in illis regionibus in 
quibus Ecclesia in maioribus difficultatibus invenitur. Saepe admiratus 
sum, e. g., fidem heroicam parvulorum vel sapientiam in fide simpli-
cium agricolarum defendenda. Dixi. 

In textu scripto tradito: 1 e. g. si officium divinum vel eius pars, puta ve-
sperae vel laudes vel completorium cum examine conscientiae persolvitur, ut 
ista oratio familiis uti litúrgica agnoscatur. 2 valde. 3 a laicis. 4 com-
munia. 

12 

EXC.MUS P. D. EMMANUEL FERNÁNDEZ-CONDE 
Episcopus Cordubensis 

Venerabiles Patres, 

..} Ad hanc laicorum quaestionem muí tum quidem re et usu factum 
est, sed in disquisitione theoretica multa certe manent dilucidanda. 
Liceat et mihi quaedam dicere} 

...3 Primum quidem quoad no tionem seu definí tionem « laici ». 
Compertum est sane difficilem esse veram et strictam definí tionem daré. 
Conamina quidem pauca non fuerunt, sed exitum positivum forsan 
non plene obtentum est. Aliqua et certa bona heri audivimus? 

Laicus enim sub variis adspectibus considerari potest, et definitio 
perfecta omnes continere deberet, sed tune sine dubio longa et con­
fusa esset et paucis placeret. 

Quaestio fortasse ponenda est melius modo concreto5 ut facilius 
ad conclusionem aliquam venire possimus pro nostro scopo. Hinc, prae-
ferenda estne definitio laici in nostro schemate, vel adhibenda est quae-
dam alia 6 notio — ratione theologica utique fulcita — pro scopo doc-
trinae, veré pastoralis, quae in eo exponitur? 

1. Si dogmatice quaestio inspiciatur, apparet laicos esse baptízatos 
qui ad hierarchiam non pertinent. ...7 Ordo, ex Christi institutione, elen­
cos a laicis distinguit ...8. Attamen, haec definitio est negativa, nec ele­
menta positiva quae in laicorum statu inveniuntur enumerat. 

2 . Si vero res canonice proponatur, laicus ille est qui ñeque ad 
hierarchiam Ecclesiae pertinet, ñeque alicui ex statibus iuridicis perfec­
tionis, seu statui religioso adicitur. Sed haec notio etiam notis negativis 9 

laborat...10 

Quaedam, et non parva, difficultas in danda vera notione laicorum 
provenit ex membris institutorum saecularium. Suntne revera laici? 
Tum ratione consecrationis specialis Deo, tum ratione adscriptionis par-
ticulari statui perfectionis, responsio negativa esse deberet, sed verba 
constitutionis apostolicae Provida Mater Ecclesia eis favent, cum agant 
de personis quae in saeculo vivunt et quasi ex saeculo obtinere volunt 
ut sensus christianus activitates temporales impleat. 

His difficultatibus inspectis, notio vera danda est, quae proprio statui 
laicorum respondeat et sic sensus pastoralis nostri schematis eminebit. 

Veniamus iam ad huius notionis elementa. Notio haec imprimis prae 
oculis habere debet missionem — sensu utique non canónico — laici 
in mundo. Missio haec verae vocationi laici respondet et finem eiusdem 
prosequitur. Talis vocatio ut proprium scopum habet ut laicus intimius 
et in tota plenitudine gratiam sui baptismi — cui accedet postea confir­
mado — vivat. Vocatio haec missionem habet ut, sine segregatione a 
mundo, immersus in activitatibus temporalibus, laicus odorem Christi 
ubique effundat. Finis vero missionis in eo est ut mundum suosque 
valores temporales consecret et ad Deum dirigat, modo suo proprio. 

His innixus dicere auderem: laicus est homo baptizatus qui in mundo 
vitam agit christianam, cuius missio est mundum sanctificare quin ab eo 
discedat. 

Haec autem notio 1) veré positiva dicenda est. Revera, laicus in sua 
vocatione, in sua missione et in suo fine vivit theologiam consecratio­
nis mundi et ad hoc gratiam habet huic vocationi respondenti. Gratia 
haec praesupponitur et radicitus invenitur in charactere baptismali, cui 

postea accedit confirmado, qui hominem consecrat ad vitam Deo dignam 
in terris ducendam et cultum Deo exhibendum.11 Laicus enim non potest 
definid ob solam receptionem baptismi, sed ob suam vitam baptismalem. 

2) Complectitur haec notio 12 solos laicos, quia clerici et religiosi, 
sive ratione suae ordinationis — quia lex ecelesiastica prohibet clericis 
multa muñera saecularia exercere et sic ad nihil valet quod sint in 
mundo 13 — sive ratione sui status vitae communis)"' sunt segregati a 
mundo. Eorum enim vocatio ut finem habet etiam mundi sanctificatio-
nem, sed non ex saeculo ipso, sed veluti ab extrinseco, cum mediis quae 
non sunt de mundo.15 

3) In hac notione comprehenditur membrum institutorum sae-
cularium, quin quaestio fiat nunc 1 6 de natura eorum status...17 

Notio nunc exhibita nititur adspectu sociológico: existentia seil. 
laici in mundo; et etiam adspectu theologico quum vocatio et missio, 
utpote a Deo colla tae, gratiam supponant. Sed et habet adspectum pasto-
ralem et missionarium, quia prae oculis habet missionem laicorum in 
mundo qui ad Christum trahi debet. 

Nec obliviscendum est hanc notionem perfecte cohaerere cum prí­
stina significatione verbi laos, quod in primitiva traditione christiana 
non designabat indistincte omnia membra populi Dei, sicut minus recte 
dictum est heri1" sed coetum determinatum, illorum seil. qui non erant 
specialiter consecrad ad servitium divinum..}° 

Quaedam fortasse aliqua explicatione indigeant in nostra declaratione 
« laici ». Elementa theologica quidem habemus, non tamen omnia eadem 
claritate apparent. 

Dicimus « homo baptizatus », qui eo ipso ex canone 87 est persona 
in Ecclesia cum ómnibus iuribus et officiis, et hac de causa in definitione 
denuo non est intrandum. Quaenam sint postea iura? Erit determinan-
dum™ Sed quia hic homo baptizatus est, qui postea confirmationem reci-
pit, eodem tempore Deo consecratus est, ad Dei servitium, ut eius filius 
et ut particeps sacerdotii universalis ad cultum Deo tribuendum}1 Et 
quia a Christo redemptus, pariter vitam christianam profiteri debet; 
inde ad sanctitatem personalem tendere tenetur. 

Baptizatus est membrum Corporis Christi et sic (hoc in definitione 
intrare non debet, sicut heri postulabatur) et22 aliorum membrorum 
bonum quibuscum unum corpus constituit, prosequi debet, ex quo ca­
ritas et iustitia socialis procedit. 

Quia est civis populi Dei, bonum totius Ecclesiae commune quae-
rere officio tenetur, et23 eo modo quo ipse Christus et legitima aucto­
ritas populi huius statuat vel statuere decernat. Inde cooperatio et 
oboedientia. 

Hic baptizatus, quia in mundo est,24 mundanitas — liceat mihi hoc 
verbo uti — est eius propria nota; ad eum pertinent curae rerum tem-
poralium, utpote saecularibus implicatus. Sed ñeque in hac cura rerum 
a fine christiano alienus est, sed conari debet ut talium rerum tempo-
ralium curam ita gerat ut illis signum vel characterem christianum im-
ponat, atque propriam sanctificationem temporalem in iis gerendis evol-
vat. Inde consecratio mundi et spiritualitas specifica laicalis. Adest ergo 
notio theologica quae hic locum habet proprium, cum pace Fratris nuper 
loquentis.25 

In pag. 6 , lin. 31, schematis nostri definitio laici fortasse minus 
clara primo intuitu exhibetur. Hinc conatus noster rem dilucidiore modo 
praesentandi, etsi rem non sim assecutus...26 Dixi. 

In textu scripto tradito: 1 Nemo praestantiam huius capitis de laicis non novit. 
Nunc primo aliquod Concilium Oecumenicum hanc quaestionem attingit et eo 
sibi dúo proponit: in primis quis sit populus Dei ostendere, eiusque munus et a 
quibus constituatur, dein iustis laicorum optatis satisfacere, qui sua muñera 
in Ecclesia definid optant alio modo quam meris dictionibus negativis. Num erit 
necesse de proposito pastorali huius schematis loqui, cum omnes testes simus 
fructuum apostolatus laicorum in Ecclesia? Adde etiam vim oecumenicam huius 
problematis ut fratres disiuncti noscant munus positivum ab Ecclesia populo Dei 
signatura, quod quidem mere passiva vel receptiva missione non continetur, tota 
historia ecclesiastica hoc probante. 2 deest. 3 Et. 4 deest. 5 con­
creta. 6 deest. 7 Per baptismum enim homo fit civis populi Dei; sed. 
8 (can. 948) et gradu differunt. 9 nota negativa. 1 0 Hi dúo conceptus, et 
dogmaticus et canonicus, respondent, ex una parte, ideae ecclesiasticae iam feli­
citer dereüctae nimis fundatae in separatione inter clericos et laicos, et, ex alia, 
conceptui necessitatis ut mundi consecratio fieret per vitam religiosam seu mona-
calem. 1 1 deest. 1 2 deest. 1 3 deest. 1 4 deest. 1 5 deest. 1 6 deest. 
1 7 Revera, ratione scopus ipsorum institutorum, eorum membra a saeculo et a 
mundo segregan et separan non debent, quia id esset contra naturam institutorum. 
Existentia elementi moralis et iuridici, quod est consecratio Deo facta, nullum 
constituit obstaculum: revera, haec consecratio non segregat a mundo membra 
institutorum saecularium et ob suam propriam essentiam, membrum aptius facit ut 
mundi consecrationem ex saeculo facilius et expeditius consequi possit. 1 8 deest. 
1 9 Verbum laos principium secum ferebat specificationis in ipso populo Dei: con­
secran ex una parte illi erant qui Deo dedicabantur; laici, e contra, illi qui in 
saeculo manebant et efformabant laos. 2 0 Unde omnia quae sunt propria ho­
minis et ille agere valet, laico quoque conveniunt. 2 1 et ad Dei servitium tendat 
necesse est ut eius filius et particeps sacerdotii universalis, cuius voluntatem 
exsequi debet. 2 2 quia est membrum Corporis mystici. 2 3 deest. 2 4 ma­
net. 2 5 deest. 2 6 Restat adhuc quaerendum — ut optime dixit exc.mus 
arch. Senensis — quid habeatur in S. Scriptura, in traditione, in historia eccle­
siastica, in documentis pontificiis de idea et notione laici; sed hoc erit munus 
studiosorum. Ex alia parte putarem sufficere quae dixit ad aptiorem cognitionem 
istius membri Ecclesiae. 

Moderator: Exc.mus D. secretarius velit legere ultimam, id est ter-
tiam decimam, emendationem. 

Secretarius generalis: Ad art. 78. Emendatio decima tertia: 
pag. 188, lin. 17 (conferatis pag. 36, n. 99 fasciculi) ... [cf. pag. 116]. 

13 

EXC.MUS P. D. HERMENEGILDUS FLORIT 
Archiepiscopus Florentinus 

Venerabiles Patres, 

Iam locutus sum in genere de schemate de Ecclesia, deinde denuo 
de duobus punctis fundamentalibus de sacramentalitate episcopatus et 
de relationibus inter Summum Pontificem et corpus episcoporum. Li­
ceat mihi hodie breviter notam promere de terminología in quaestione 
de charismatibus. Est numerus fortasse magis explosivus huius cap. III.1 

In n. 24, pag. 8, linn. 26 ss.,2 sermo habetur de variis donis et mu-
neribus quae Spiritus Sanctus fidelibus, etiam utique laicis, dispensat 
in servitium Ecclesiae, in bonum commune. 

In lin. 28, eadem dona vocantur « charismata ». Ideo textus dicit: 
« Spiritus dat fidelibus varia dona et muñera in servitium etc. Quae 
charismata sive clarissima sive etiam simpliciora ... cum gratiarum actio-
ne ac consolatione accipienda sunt ». 

Censeo ad haec quaedam utiliter notari posse: 
1. Indubium est in terminología S. Pauli vox « charisma » latius 

omnino patere quam in usu hodierno passim habetur. Hodie enim pas-
sim nomine charismatum intelliguntur solum gratiae gratis datae et 
plus minusve extraordinariae, uti dona miraculorum, dona prophetiae 
stricte dictae, et huiusmodi. Insuper non raro hodie nomine « viri cha-
rismatici » intelligitur ille qui gratiis mysticis fruitur, sine ulterioribus 
claris determinationibus. 

In S. Paulo, e contra, manifestum est, v. g. in cap. 12 primae ad Co-
rinthios,3 inter charismata computari non solum praedicta dona extraor­
dinaria, sed etiam alia, puta officium doctorum ...4, officium opitulatio-
num ...5, officium gubernationum ...6 et ita porro. Haec ultima officia . . ! 
in terminología hodie vulgata non dicuntur charismata, sed potius mu­
ñera ...8, et nihil « charismatici » habent necessario, si vox « charisma » 
restringí tur ad dona extraordinaria sive ad gratias mysticas proprie dictas. 

2. Rebus sic stantibus, intelligitur: 
a) Textum schematis, sequentem fideliter9 terminologiam S. Pauli, 

non falso vocare « charismata » in genere illa « dona et muñera in ser-
vitium » Ecclesiae a Spiritu Sancto data etiam laicis et etiam hodie. 

b) Sed etiam intelligitur cur qui potius attendit ad terminolo-
giam hodiernam possit aliquomodo mirari de textu schematis? qui 
potest ei videri quasi cuidam « charismatismo » in sensu hodierno et 
peiorativo favere. Nam S. Paulus quidem computat v. g. munus docto-
ris inter « charismata ». Sed in terminologia moderna 1 1 non recte, aut 
saltem ambigue, dicitur theologos muñere suo fungi vi alicuius « cha-
rismatis » — supposito quod « didaskaloi » de quibus S. Paulus loquitur 
sint iidem ac illi qui hodie dicuntur theologi. Hoc enim posset innuere 
nullo modo posse quemdam esse theologum nisi fruatur donis extraor-
dinariis vel saltem habeat gratias mysticas proprie dictas. Nam de se 
certe bona est et omnino teneri debet distinctio inter theologiam ut 
scientiam proprio labore acquisitam et cognitionem rerum divinarum 
per species infusas aut per experientiam mysticam proprie dictam. Haec 
valent quidquid sit de terminologia antiquorum, quia quandoque theo­
logum vocaverunt « mysticum », et quidquid sit de necessitate vitandi 
exaggerationes quibus theologia nimis separatur a vita spirituali theologi 
et fidelium. Ergo, stante hodierna terminologia, et stante facto quod ubi­
que hodie grassatur anticonceptualismus quo negant vim rationis in 
cognitione et negant normas obiectivas in vita practica, ita ut facile con-
fugiant ad intuitionismum et labantur in subiectivismum, ambiguum 
est . . . n affirmare sine explicatione v. g. theologiam esse charisma et theo­
logum esse charismaticum. 

Concludendo: propono ut in pag. 8, lin. 24, ad evitandas possibiles 
confusiones et omnem speciem falsi charismatismi, quae possent oriri 
ex dijferentia13 inter terminologiam S. Pauli et terminologiam hodie 
vulgatam, propono, ut loco verbi « charismata » dicatur « dona », quae 
vox est etiam in terminologia S. Pauli et hodie clarius intelligitur in 
contextu de quo loquitur schema...14 

Hoc modo textus sonaret: « Spiritus dat fidelibus varia dona et 
muñera in servitium etc. Quae dona sive clarissima etc. ... ». 

Si vero placet vocem ipsam « charismata » retiñere, posset diei: 
« Quae dona, a S. Paulo etiam " charismata " in sensu lato voca-
ta, etc. ... ». Dixi. 

In textu scripto tradito: 1 deest. 2 Hic. 3 1 Cor. 12, 4-10. 27. 
4 (didaskaloi). 5 (antilempeis). 6 (kubeneseis). 7 vero. 8 officia. 
9 deest. 1 0 schemate. 1 1 hodierna. 1 2 (et non sine periculo). 1 3 deest. 
1 4 nostrum. 

Animadversiones additae: 
Doctrina de conditione et muñere ecclesiali laicorum, iamdiu non parum ne-

glecta, máximum emolumentum renovationi et vitalitati totius Ecclesiae procul 
dubio afferet. Unde nemo est qui non cupiat ut totum praesens caput pleniorem 
et exhaustivam expositionis claritatem adipiscatur. Ad quem finem, liceat mihi 
sequentia animadvertere: 

Animadversio I. Notio quae de laicis heic praebetur, imprimis duobus ele-
mentis negativis et distinctivis regitur; prout laici dicuntur esse illi qui « ñeque 
ad ordinem hierarchicum, ñeque ad statum religiosum ab Ecclesia sancitum per­
tinent » (pag. 6, lin. 35 s.). 

Id mihi textum inspicienti una cum aliis membris alicuius mixtae commis-
sionis satis placuerat; ulterius re perpensa, visum est nobis aliqualem anomaliam 
intercederé inter supradictum dúplex elementum negativum et ea quae positive 
describunt condicionem laicorum, nominatim adsertum dicens laicos esse « qui in 
communi christifidelium statu Deo serviunt » (pag. 6, lin. 32 s.). 

V. g., si considerentur verba « ñeque ad statum religiosum ab Ecclesia sanci­
tum pertinent », videntur sumi ut laici illi quoque (et hodie permulti sunt) qui, 
licet consilia evangélica profiteantur iuxta formam ab Ecclesia sancitam, non habent 
tamen vitam communem nec dicta consilia servanda suscipiunt per vota; et conse­
quen ter non pertinent ad statum religiosum. Hic enim definitur: « Stabilis in com­
muni vivendi modus, quo fideles, praeter communia praecepta, evangélica quoque 
consilia servanda per vota oboedientiae, castitatis et paupertatis suscipiunt » 
(C.I.C., can. 487). 

Quamvis igitur nota 3 in pag. 11 declaret quaestionem utrum membra Insti­
tutorum Saecularium inter religiosos adnumerandi sint necne, minime hic dirimi, 
in textu tamen dirimitur; nam, iuxta datam notionem, illa membra nonnisi laici 
considerandi sunt. 

Quapropter, liceat dúo subordínate proponere: vel notio laicorum inveniatur 
quae nullam admittat ambiguitatem; quod, meo iudicio, satis difficile est; vel de 
laicis descriptio generalior fiat, pro qua sufficiunt elementa positiva quae iam in 
textu nostro prostant (pag. 6, linn. 31-40); et ideo omittenda videntur verba quae 
dúo praedicta elementa negativa exprimunt (pag. 6, lin. 35-36), ut iam in hac aula 
id innuit em.mus card. Bueno y Monreal. 

Animadversio II. Post introductionem generalem et particularem praesentis ca­
pitis ( I I I ) , vid. in nn. 22 et 23, usque ad pag. 6, lin. 31, tándem aliquando dicitur 
Sanctam Synodum de laicis loqui intendere. Expectaretur ergo quod deinceps sermo 
fieret « speciatim de laicis », ut ipse titulus capitis annuntiat. 

Hoc tamen non tam diserte verificatur. Nam: 
a) Integer n. 24 (pag. 7 s.) referri potest ad omnes christifideles, si id tan­

tum excipiatur quod de coniugibus christianis adseritur. 
b) Etiam quae dicuntur in n. 26, ubi « de christifidelium relatione ad hie­

rarchiam » (pag. 10 s.), videntur tantum in obliquo de laicis praedicari. Huiusmodi 
enim modi loquendi occurrunt: « Christifideles omnes, laicis non exceptis » (pag. 10, 
linn. 24 s.); «Christifideles omnes, ideoque et laici» (pag. 10, lin. 39). Quarum 
locutionum termini ita potius essent invertendi: « Laici omnes, sicut ceteri chri­
stifideles, etc. ». His lacunis facile mederi poterimus, si in actum deducatur pro-

positio commissionis pro laboribus Concilii coordinandis (de qua ad calcem pag. 5 
huius fasciculi sermo fit). 

Animadversio III. Nota affirmatio quod laici « mundum velut ab intra sancti­
ficant » (pag. 6, linn. 39 s.) valde momentosa est. Quapropter desideratur ut magis 
evolvatur. Hoc fieri potest extollendo indolem christologicam activitatis laicorum, 
quae ad hoc intendat ut Christus, per Ecclesiam et nominatim per fideles laicos, 
compenetret cunetas dimensiones activitatum humanarum. 

índoles ista christologica dogmate Incarnationis apprime fulcitur. Sicut enim 
tota humanitas cum Deo quodammodo coniuncta est in particulari natura humana 
a Verbo divino sibi hypostatice unita; ita omnia quae creata sunt, si ab homine 
christiano qua tali assumuntur et perficiuntur, eo ipso quodammodo (veluti per 
contactum) consecrantur, et ad finem a Deo volitum diriguntur. Hoc quidem ali-
quatenus innuitur pag. 9, linn. 32 s., ubi dicitur quod navitas apostólica a laicis 
perficitur « praecipue per contactos suos personales ». Sed opportunum videtur 
adhuc plus in hoc adspectu esse insistendum; exinde enim magis elucebit momen­
tum et dignitas laicorum in vita ecelesiali, quatenus etiam res prophanae, quibus 
praeprimis incumbunt, índole quodammodo sacra ab eis ditantur. 

Insuper melius dignoscetur dignitas cuiuscumque activitatis laicorum, quae 
non tantum provenit ex superaddita bona intentione agentis (elementum subiec-
tivum) sed etiam ex bonitate sua (ipsius activitatis) obiectiva eidem allata (collata) 
ab ipso christifideli qua tali.1 

Notae de textu bíblico: 
Pag. 5, lin. 11: Eph. 4, 11-16: in sensu stricto pertinet ad tempus apostolicum 

et non ad tempus modernum: « Et ipse dedit quosdam quidem apostólos... pro-
phetas... evangelistas... pastores et doctores etc. ». 

Pag. 7, lin. 1: Eph. 4, 11-16: mihi videtur quod textus heic applicatur sensu 
accommodato et non sensu proprio. Videas supra 1. 

Pag. 7, linn. 5, 10 s.: « ad templum spirituale », sed in 1 Pt. 2, 4-10 legitur 
« domum (oixoc,) spiritualem ». 

Pag. 8, linn. 13 s.: T. C. «Ecclesia tota... offert, etc. » (Heb. 13, 15). T. B. 
« per ipsum (SíauToü)... offeramus, etc. ». 

Pag. 8, linn. 26-28: T. C. « Unusquisque, sicut accepit gratiam (GK chari-
sma)... gratiae (GK charito) Dei » (1 Pt. 4, 10). Quae charismata... 

Critica: charisma theologice loquendo supponit extraordinaria dona « quae non 
sunt temeré expectanda » (linn. 31 s.). Distinctio inter gratiam et charismata in 
contextu est ambigua et assumitur tamquam quid identicum. 

Pag. 8, lin. 36: 1 Cor. 14, 40: sensu stricto, mihi videtur, de conditionibus 
Corinthiorum, sed solum in sensu accommodato de « rectoribus Ecclesiae ». 

Haec animadversio esset elementum prae ceteris magis constructivum ac novum. 

14 
EXC.MUS P. D. ERNESTOS J . PRIMEAU 

Episcopus Manche'steriensis 

Venerabiles Fratres, Periti, Observatores ac Auditores dilec-
tissimi, 

Sermo est de relatione inter hierarchiam et laicos, uti tractatur in 
schemate, pag. 10, n. 26. 

In oratione insigni, quam Summus Pontifex habuit, incipiens hoc 
Concilium, eiusdem extollit momentum pastorale. 

Quem propositum ut assequamur, tractantes « de laicis » praecipue 
prae oculis habere debemus crescentem in dies laicorum sollicitudinem 
de proprio eorum statu quoad apostolatum Ecclesiae. Quod si non 
fíat, omnia quae a Concilio proponentur ac statuentur, surdis auribus, 
mérito quidem, dicentur. 

Certo certius, a periculo generalisationis cavere debemus; nihilomi-
nus afirmare valemus laicos hodie propriarum capacitatum conscios, 
non amplius, uti temporibus praeteritis, admitiere se tractari uti mem­
bra mere passiva Ecclesiae auctoritati inscienter submissa, vel uti « oves 
mutas ». 

E contra perplures sunt christifideles, in non paucis eruditi, qui 
petunt ut audiantur ubi quaestio est de negotiis in quibus gaudent com-
petentia illa, qua haud raro carent ipsi clerici. 

Desiderio desiderant participes esse apostolatum Ecclesiae operum, 
idque certo faceré intendunt sub directione hierarchiae, non autem quin 
antea ipsimet de negotiis in quibus competentes sunt, audiantur ab ipsa 
hierarchia, quam ipsis confidentiam afierre expectant. 

Amorem quam máximum habent erga S. Matrem Ecclesiam summam 
reverentiam et confidentiam erga legitimam auctoritatem prof eren tes. 
Ast simul conscii sunt propriae dignitatis ac competentiae, non tantum 
quidem in iis quae ordinem spectant temporalem, sed etiam in iis quae 
ad vitam internam Ecclesiae attinent. Praesertim vero omnino neces-
sarium aestimant collocutionem seipsos inter et Ecclesiae hierarchiam, 
ut ipsius Ecclesiae bonum commune debite promoveatur utque specie 
partes laicorum in apostolatu definiantur. 

Concilium hoc oecumenicum, divina Providentia ita ordiñante, mul-
tum iam contulit ad hoc ut hoc colloquium locum habeat. Magnam in 
laicis spem excitavit, atque ansam praebuit non paucis quaestionibus, 
quarum magni momenti est quaestio haec: ut partes definiantur liber­
ta tis atque partes auctoritatis. 

Cui quaestioni de relatione inter libertatem et auctoritatem, respon-
sum si non dat Concilium, exspectanda procul dubio erit: 

1. crescens quaedam acrimonia laicorum erga Ecclesiae auctori­
tatem; 

2. crescens indiííerentia laicorum, qui passive quidem leges ob-
servent, nequáquam autem participes erunt ipsius Ecclesiae vitae ac 
missionis; 

3. immo et aliquando, proh dolor, defectus a fide et ab Ecclesia. 
Ceterum, Ecclesia, ut crescere possit, auxilio indiget laicorum, eo­

rum praesertim qui « intellectuales » dicuntur. Eorundem autem auxi­
lio et consilio nullatenus uti poterit Ecclesia, nisi agnoscat eorum legi-
timam libertatem actionis atque sensum « initiativae » quam vocant, 
atque nisi eosdem in rebus ad eorundem competentiam pertinentibus 
debita cum reverentia consulere parata sit. 

Quae omnia si prae oculis habeantur, videtur partes quasdam 
cap. I I I magis impedituras quam promoturas esse laicorum vividum apo-
stolatum. Haec se referunt praesertim ad n. 26, pag. 10. Textus diei 
debet nimis negativus, nimis forsitan cautus atque nimis clericalis. 

Nimis enim instat textus in affirmanda necessitate oboedientiae, 
reverentiae ac subiectionis nec satis extollit propriam responsabilitatem, 
libertatem « initiativae », quam vocant, quae positive agnoscendae sunt 
laicis, quippe qui Corporis Christi mystici vera sint membra. Ne iterum 
atque iterum sermo fiat de eorum officio subiectionis et reverentiae, ac 
si única officia eorundem his verbis enuntiarentur: credere, orare, oboe-
dire et solvere. 

Ne obliviscamur fideles laicos Ecclesiam in honore habere et eam 
diligere, sicut nos eam diligimus, sed in voto eorum est ut active parti­
cipare possint missionem Ecclesiae, ut non amplius habeantur tamquam 
mere repraesentantes1 clerum et hierarchiae, sed ut agnoscantur uti 
propriam partem habentes in Ecclesiae missione, quam laici, quorum 
proprium munus, ut laicorum, ab Ecclesia definitur atque probatur. 

Quae vero omnia parum valebunt, nisi in hoc schemate fundamen-
tali affirmemus nos sincere laicorum competentiam agnoscere, nisi nos 
paratos dicamus ad eos audiendos, atque ante omnia nisi clare agnosci-
mus ius ut propriam exerceant activitatem spiritualem, in libértate 
atque in mutua cum hierarchica auctoritate confidentia. In hoc sensu 
debemus nos, episcopi, latius exstruere et evolvere « Instituía » de qui­
bus in n. 26 mentio fií, iía uí exsíeí in qualibeí dioecesi apparaíus quo 
laici, praeseríim docíiores, cum episcopo el parochis communicare 
valeaní. 

Ego hodie loquor pro laicis, volum eorundem afferens hoc Concilio 

1 7 

et in eodem sensu nonnulli alii episcopi pro eis locuti sunt. Sed modo 
etiam quaero ut laici ipsi audiantur a Patribus, ut scilicet nomine lai­
corum omnium audiantur auditores in hac aula qui adsunt. Dixi. 

In textu scripto tradito: 1 ut representantes tantum. 

15 

EXC.MUS P. D. ALEXANDER SCANDAR 
Episcopus Lycopoliíanus 

Venerabiles Patres, 

Quaedam adnotanda circa cap. I I I , pag. 8, in n. 25 de vita salutí­
fera et apostólica laicorum. 

Óptima quidem dicuntur de iure et officio laicorum participandi 
et cooperandi ad missionem ipsius Ecclesiae salutiferam adimplendam. 

Valde opportunum est in memoriam laicorum hanc obligationem 
revocare ut bene sciant id quod incumbit eis ut membra in Corpore 
mystico quod est Ecclesia. Sed optarem ut hic inseratur quaedam 
adhortatio ad pastores animarum ut suscitent zelum hominum bonae 
voluntatis; ut occasionem praebeant laicis ad cooperandum cum eis; ut 
doceant populum de responsabilitate uniuscuiusque erga fratrem suum. 
Ratio est quia fideles laici ad sua officia non attendunt vel ignorant, et 
hoc debetur máxima ex parte negligentiae eorum qui officium habent 
animas educandi sive praedicatione sive catechesi, tam in ecclesiis quam 
in scholis. 

Scholae enim Ecclesiae vita sunt. Animadvertendum est quod ini-
mici Ecclesiae influxum scholarum optime aestimantes, et ideo maximam 
curam habent ut impediant scholas christianas suum officium obire. 
Apud nos hodie quidem christianae scholae opprimuntur et alumni non 
inveniunt alibi doctrinam sanam et proinde mores consequenter depra-
vantur. Hic de scholis loqui debetur et actionem laicorum christianorum 
ad formandum filios nostros et eos perseverare, quia hic Ecclesia fu­
tura sunt. 

Praeterea in schemate nobis proposito nihil dicitur de illis coopera-
toribus qui praesertim in terris missionum máximum momentum ha­
bent, seil. de catechistis. Catechistae enim máximum influxum habere 
possunt in societate, praesertim apud iuvenes et in locis ubi sacerdos non 
habetur; catechistae isti formari debent spiritualiter, doctrinaliter et pro-
fessionaliter modo adaequato ut officium suum cum fructu obeant. 

Ego exc.mi D. Mathias ideas approbo et institutionem seminarii 
ad catechistae formationem fortiter peto, quia populum non solum in 
missionibus sed in toto orbe necessarium est hodie evangelizare et ad 
Christi lumen attrahere. Per laicos, facilius est, laicos convincere. 

Alio forsan in schemate sermo erit de catechistis, de eorum forma-
tione et operositate, sed hic debent adnumerari cum cooperatoribus 
laicis quorum collaboratio máximum fructum afierre potest in ordine 
ad regnum Dei diffundendum et virtutes christianas extollendas. 

Proinde schema nostrum complendum est his duobus supradictis 
punctis, scil. de iure laicorum ut instruantur in scholis et ecclesiis de 
eorum officiis et obligationibus salutiferis; et secundo de institutione 
et formatione catechistarum. 

Mundus enim hodiernus in materialismo immersus et ad indifferen-
tismum deflexus non potest relevari de hac decadentia fidei et morum 
nisi adiuvetur per fermentum optimorum christianorum sic dicti « éli­
tes » qui efformandi sunt, ut lucem Evangelii secumferant in locis prae­
sertim ubi sacerdos penetrare non potest aut impeditur. Illud enim 
Christi: « Vos estis lux mundi » non ad solos apostólos dirigitur sed 
ad omnes christifideles sicuti etiam illa alia qua Christus praedicavit in 
sermone montano: « Vos estis sal terrae etc. ... ». Si christianus verbo 
et exemplo suo alios ad Christum Dominum non ducit, tune erit sicut 
sal quod non salietur et lux quae non lucescit. 

Haec omnia et similia revocari debent in memoriam fidelium nostro-
rum laicorum utriusque sexus ut bene attendant ad adimplendum prae-
ceptum Christi: « Perfecti estote sicut et Pater vester perfectus est ». 
Perfectio enim et sanctitas non reservatur ut monopolium monachorum 
et religiosorum sed est finis omnium christianorum, ad hoc tradunt 
ut omnes participes fiant vitae Christi hac in térra et ita ad aeternam 
gloriam perduci valeamus. 

Cetera, quae in schemate proponuntur, mihi placent. Dixi. 

Moderator: Nunc secretarius generalis leget exitum suffragationum 
peractarum. 

Secretarius generalis: 

Emendatio IX: 
Praesentes votantes 2.230 
Dixerunt placet 2.111 

non placet 118 
1 Votum nullum 

Emendatio X: 
Praesentes votantes 2.225 
Dixerunt placet 2.200 

non placet 24 
Votum nullum 1 

Emendatio XI: 

Praesentes votantes 2.160 
Dixerunt placet 2.125 

non placet 34 
Votum nullum 1 

Emendatio XII: 

Praesentes votantes 2.040 
Dixerunt placet 1.904 

non placet 131 
placet iuxta modum, ergo vota nulla . . 4 

Suffragia nulla 1 

Emendatio XIII et ultima huius capitis: 
Praesentes votantes 2.181 
Dixerunt placet 1.960 

non placet 219 
Vota nulla 2 

Omnes igitur emendationes placuerunt Patribus. 

Moderator: Faveant Patres audire! Patres, qui loqui desiderant 
circa cap. IV schematis de Ecclesia, iam possunt nomen suum secreta-
riatui daré una cum summa interventionis suae. Próxima congregatio 
generalis erit crastina, hora nona. 

E M . M U S P . D . EUGENIUS card. TISSERANT: Reponatur Sacrosanc-
tum Evangelium. 


